
NARATIVNI IZVJEŠTAJ

O AKTIVNOSTIMA FORUMA GRAĐANA TUZLE

ZA PERIOD 1.1. – 31.12.2006.

Prema planu za period 2006-2007, Forum građana Tuzle je odredio pet pravaca djelovanja:

1. afirmacija građanske svijesti sa slijedećim mogućim podtemama:

1.1 izmjene postojećeg ustava s posebnim akcentom na afirmaciju građanina kao subjekta

1.2 donošenje zakona o lokalnoj samoupravi na državnom nivou

1.3 rad u lokalnoj zajednici na dizanju građanske svijesti o neophodnosti participacije u procesu donošenja odluka

1.4 afirmacija građanske hrabrosti i građanske odgovornosti 

2. put ka integracionim procesima uz moguće podteme:

2.1 zagovaranje ratifikacije međunarodnih dokumenta koje BiH još nije ratifikovala (Evropska socijalna povelja…)

2.2 stvaranje građanske pozitivne svijesti prema integracionim procesima

3. Stvaranje ambijenta za razumijevanje i povjerenje među građanima BiH (i šire – regionalni karakter), podteme:

3.1 učešće u projektima Igmanske inicijative

3.2 afirmacija građanske hrabrosti i građanske odgovornosti

3.3 prisustvovanje treninzima, seminarima, okruglim stolovima i konferencijama, kako u okviru BiH tako i u regionu, koji se tiču stvaranja i jačanja ambijenta za razumijevanje i toleranciju među građanima (ad hoc aktivnosti)

3.4 organizovanje stručnih javnih debata po određenim događajima iz rata, radio emisija, TV emisija, poster kampanja i sl. 

3.5 organizovanje zajedničke aktivnosti predstavnika civilnog društva na kojim bi se diskutovalo i dolazilo do stavova o svim državnim projektima koji se tiču institucionalnog organizovanja na utvrđivanju istine o događajima koji su iza nas (formiranje Komisije istine pomirenja od strane političkih stanaka u BiH) – sastanak – javna rasprava o predloženom tekstu zakona

4. regionalna saradnja – podteme:

4.1 saradnja između tri univerziteta (Tuzla, Novi Sad, Osijek) 

4.2 organizovanje sastanka u Dubrovniku između predstavnika građanskih inicijativa i političkih subjekata, s ciljem što bolje saradnje između gradova (Trebinje, Dubrovnik, Neum, Konavli, Herceg Novi, Kotor)

4.3 podrška zajedničkim ekonomskim projektima u istoj regiji  

4.4 TV emisija o regionalnoj saradnji kao evropskom standardu

5. Aktivnosti podređene institucionalnom jačanju Foruma građana Tuzle

5.1 mjesečni evalucioni sastanci osoblja

5.2 strategija za 2006-2010 - mart 2006.

5.3 godišnji evalucioni sastanak – januar-februar 2007

5.4 šestomjesečni evalucioni sastanak – septembar 2007

5.5 godišnji evaluacioni sastanak – novembar-decembar 2007

5.6 institucionalno jačanje kadrova:

5.6.1stručno usavršavanje – seminar iz organizacionih vještina – članovi omladinske grupe FGT-a “Urbana Kultura” – 30 osoba
5.6.2 mjesečni rad sa omladinskom grupom – sastanci, radionice, treninzi, seminari...
U skladu sa organizacionim kapacitetom organizacije, realizovanim materijalnim sredstvima od raznih donatora za projekte, realnim mogućnostima za implementaciju određenih aktivnosti u vezi sa aktuelnom političkom situacijom u BiH i šire, i drugim faktorima, Forum građana Tuzle je realizovao slijedeće:

1. afirmacija građanske svijesti

1.1 Realizovan projekat: Učešće u javnim debatama o kreiranju Ustava BiH – (1.6.2006.–28.2.2007.) – projekat čiji je nosilac nvo Dayton project iz Sarajeva, a partner u implementaciji Forum građana Tuzle

1.2 U 2006.-toj zakon o lokalnoj samoupravi na državnom nivou nije rađen. Zakon o lokalnoj samoupravi na državnom nivou je tema aplikacije koju smo podnijeli američkoj ambasadi u Sarajevu i NED-u i to za ovu 2007. godinu. To će sigurno biti tema na kojoj radimo u ovoj godini, donatori su zainteresovani i imamo pozitivan odgovor.

1.3 rad u lokalnoj zajednici – projekat finansiran od NED-a tokom 2006. pod nazivom “Afirmacija prava građana na neposredno učešće u lokalnoj samoupravi”. Proširenje projekta je za period septembar 2006-februar 2007., dodatno finansirala Swiss Agency for Development and Cooperation (SDC-SECO). Očekujemo nastavak aktivnosti u 2007. godini (manjeg obima, jer su glavni ciljevi već postignuti) uz finansijsku podršku SDC ili održavanje minimalnih aktivnosti iz Mott sredstava. Planiramo nastavak izdavanja informativnog glasila na lokalnom nivou za mjesne zajednice.

1.4 Afirmacija građanske hrabrosti i građanske odgovornosti – projekat mladih Foruma građana Tuzle (Urbana kultura) pod nazivom “Glasaj protiv” u periodu avgust-septembar 2006., finansiran od CCI (dio je finansiran i od Mott fondacije); monitoring izbora u Tuzli od strane Urbane kulture (oktobar 2006), finansiran iz budžeta Mott fondacije 

2. put ka integracionim procesima

Vlada Bosne i Hercegovine je preuzela obaveze ispunjavaja uslova koji će omogućiti slijedeći korak ka učlanjenju u članstvo EU. Izvršni Vladin organ je Direkcija za evropske integracije sa kojom Forum građana Tuzle ima već dosta dugu i uspješnu saradnju. Plan promovisanja evropskih vrijednosti i upoznavanja javnosti sa dostignućima pregovaračkog tima BiH je bio sadržan u projektu pod nazivom Euro step sa kojim smo aplicirali Evropskoj komisiji. Nažalost projekat je odbijen jer je Evropska komisija smatrala da je za njih uspostavljanje evropskog centra u području sjeveroistočne BiH prioritetnije da bude u Brčkom. Sa istim projektom (malo modificiran) smo aplicirali Balkan Trustu u Beograd. Nažalost i oni su uopšteno rekli da je projekat dobar ali da ga ne mogu finansirati. Proizilazi da opšta opredjeljenost ka evropskim integracijama koju često slušamo kako od međunarodne zajednice, tako i od domaćih izvora, nema svoje opravdanje u praksi. Postoji, istina i mogućnost da projekat nije dobro napisan, ali s obzirom na iskustvo na tom polju, na to da ovakav projekat ne radimo prvi puta nego je ustvari slijedeći korak nečega što smo već radili, to je malo vjerovatno. Ako tražimo objašnjenje, onda će najvjerovatnije biti da je EC jednostavno želila centar u Brčkom, a što se tiče prodora kod novog donatora, to je već postala uobičajena stvar da se donatori drže svojih provjerenih organizacija koje podržavaju. Činjenica je da na ovom polju tokom 2006. godine nismo radili kako smo planirali.         

3. Stvaranje ambijenta za razumijevanje i povjerenje među građanima BiH

3.1 učešće u projektima Igmanske inicijative – tokom 2006. godine Centar za regionalizam iz Novog Sada nije uvrstio Forum građana Tuzle kao svog partnera u implementaciji nekog određenog projekta. Istina, predsjednik FGT-a Vehid Šehić je i vrlo aktivan član Igmanske inicijative, te je pozivan i prisustvovao svim sesijama Igmanske inicijative, kojih je tokom 2006. bilo nekoliko. S obzirom na to da podržavamo taj pokret zbog njegovog regionalnog značaja, promovisali smo ih i na nekim našim aktivnostima (stavljanjem njihovog logotipa na promo plakat i sl.).

3.2 afirmacija građanske hrabrosti i građanske odgovornosti – 2006. je bila godina izbora na državnom nivou i tada je i osnovan pokret nevladinih organizacija u BiH pod nazivom Grozd, sa osnovnim ciljem povećanja uticaja građana na političke procese i odgovornosti političara i njihovih stranaka prema građanima. Projekat je bio veoma sveobuhvatan i priključile su se gotovo sve nevladine organizacije u BiH, pa tako i Forum građana Tuzle. Naročito su Grozd podržali mladi FGT-a kroz svoje predizborne aktivnosti.

3.3 prisustvovanje treninzima, seminarima, okruglim stolovima i konferencijama, kako u okviru BiH tako i u regionu, koji se tiču stvaranja i jačanja ambijenta za razumijevanje i toleranciju među građanima (ad hoc aktivnosti) – učešće predsjednika FGT-a na sesijama Igmanske inicijative i veći broj učešće mladih na raznim skupovima (detaljnije u izvještaju o radu Urbane kulture)

3.4 i 3.5 u periodu novembar – decembar 2006., FGT je pripremio i realizirao dvije međunarodne konferencije (u formi okruglog stola). Jedna je održana u Tuzli 24-25.11.2006. na temu “Kako do istine”, a druga u Trebinju 8-9.12.2006. na temu “Međureligijsko razumijevanje”. Konferencije je najvećim dijelom finansijski podržao IKV iz Holandije a manjim dijelo su korištena i sredstva Mott fondacije. Opširnije o konferencijama u izvještaju koji slijedi.

4. regionalna saradnja

tokom 2006. godine FGT nije imao značajnijih projekata koji bi se bavili regionalnom saradnjom, niti je od strane neke partnerske organizacije iz susjednih zemalja bio angažovan na nekom projektu. Težište aktivnosti u 2006-oj je stavljeno na unutrašnju politiku (pitanje Ustava u BiH je bila top tema), na rad u lokalnoj zajednici i implementaciju zakona o lokalnoj samoupravi na lokalnom nivou i rad mladih.

5. aktivnosti podređene institucionalnom jačanju Foruma građana Tuzle

U 2006. godini članovi Foruma građana Tuzle nisu radili poseban strateški plan, s obzirom na već dobro poznate i utvrđene pravce djelovanja. Održano je više internih sastanaka sa temom realizacije postavljenih ciljeva i prilagođavanja aktuelnoj političkoj situaciji. S obzirom na utvrđene prioritete iz 2005. godine, možemo zaključiti da smo većinu ciljeva ostvarili sa izuzetkom djelovanja na polju integracionih procesa. To je donekle uzrokovano time što nismo obezbjedili sredstva za planirani projekat, ali ovaj cilj je i dalje aktuelan i na njemu ćemo i dalje raditi. Regionalna saradnja je takođe “zakazala” i to će biti tema evaluacije rada u 2006. i uspostavljanja kratkoročnih prioriteta koje upravo pripremamo. Kada su mladi u pitanju, onda možemo slobodno reći da je to jedna od svjetlijih tačaka rada FGT-a, što posebno ohrabruje nas članove FGT-a. U 2006. su radili izuzetno dobro, realizirali više projekata, nisu se oslanjali na sredstva FGT-a nego su ih sami iznalazili, učestvovali su u više partnerskih projekata i bili vrlo traženi, kako od raznih organizacija tako i od predstavnika vlasti i medija. 

DETALJAN IZVJEŠTAJ O REALIZOVANIM PROJEKTIMA

1. “Afirmacija prava građana na neposredno učešće u lokalnoj samoupravi”

donatori: NED i SDC-SECO

Osnovni ciljevi projekta su:

1. Poboljšati informisanost građana o osnovama, strukturi i aktivnostima lokalne uprave

2. Poboljšati razmjenu informacija između lokalne uprave (opština) i mjesnih zajednica i između mjesnih zajednica i građana

3. afirmisati i unaprijediti ostvarenje prava građana na neposredno učešće u kreiranju politike na lokalnom nivou 
4. poboljšati nivo usluga koje mjesna zajednica pruža građanima
Osnovne grupe aktivnosti su:

1. analiza stanja i upoznavanje sa projektom
2. razmjena informacija između lokalne uprave i mjesnih zajednica i između mjesnih zajednica i građana
3. učešće građana u životu lokalne zajednice

1.1 Upoznavanje sa projektom 
U svrhu uspostavljanja pune saradnje sa predstavnicima mjesnih zajednica i lokalne uprave, na početku su obavljeni razgovori sa šefom djeljenja za mjesne zajednice, šefom Općinske službe za komunalne poslove, predsjedavajućom Općinskog vijeća , predstavnicima odabranih mjesnih zajednica i predstavnikom izvršne vlasti, načelnikom Općine Tuzla. 

Rezultati

Obzirom na iskustvo iz projekta iz 2005. godine u kojem je FGT imao nezvaničnu podršku samo pojedinih šefova službi i pomoćnika načelnika, ovaj puta je FGT-u upućena i zvanična pismena podrška, kako od predsjedavajuće Općinskog vijeća, tako i šefova službi, a posebno načelnika Općine.  

1.2 Analiza stanja - anketa

Cilj ankete je bio da se dođe do saznanja koliko je mjesna zajednica u općini Tuzla značajna jedinica mjesne samouprave, koliko je članovi lokalne uprave takvom doživljavaju, što misle što bi trebalo učiniti da bi postala jedinica mjesne samouprave u većoj mjeri nego što danas jeste?

Anketi se odazvalo 272 ispitanika od ukupno anketiranih 600 ispitanika (45%). Najslabiji odaziv bio je među zaposlenicima lokalne uprave.   


Većina ispitanika (oko 80%) smatra da se mjesnim zajednicama treba dati veći stepen samostalnosti u radu. Takođe, većina (oko 57%) smatra da bi neposredan izbor organa mjesnih zajednica daleko više odražavao interes građana od postojećeg načina imenovanja organa koji se vrši shodno rezultatima općinskih izbora. Čak 90 % ispitanika podržava zbor građana i javne tribine kao najneposredniji oblik učešća građana u odlučivanju u mjesnim zajednicama, smatrajući (čak njih 80%) da se trebaju puno češće održavati. Samo 10% smatra da je protočnost informacija između građana-organa mjesnih zajednica-općine i obrnuto zadovoljavajuća. Lošu protočnost informacija su najviše isticali općinski vijećnici. 


Kada se svi ovi rezultati sumiraju, uočava se da je učešće građana u radu i odlučivanju u lokalnoj samoupravi općine Tuzla neadekvatno i nedovoljno i da se u tom pravcu moraju učiniti promjene kako bi se što veći broj građana aktivnije uključio u život lokalne zajednice.

Rezultate ankete i njihovu analizu sa sociološkog aspekta prezentirao je prof.dr. Slavo Kukić na press konferenciji koja je održana u maju 2006. godine. Primjerke analize dobili su  predstavnici medija na prezentaciji i predstavnici svih 40 mjesnih zajednica općine Tuzla. 

Rezultati 
Informacije o rezultatima ankete su prenijeli svi elektronski mediji, a pojedine radio stanice su ovu informaciju emitovale u toku cjelodnevnog trajanja programa.


Predsjednik Komisije za komunalne poslove (radno tijelo Općinskog vijeća), pozvao je predstavnika FGT-a da se uključi u rad ove Komisije u cilju podsticanja i ubrzavanja procesa izmjena i dopuna Statuta Općine Tuzla, kojim se žele izvršiti izmjene u načinu izbora organa mjesnih zajednica. 

2. Razmjena informacija između lokalne uprave i mjesnih zajednica i između mjesnih zajednica i građana
2.1 Rad Savjetodavnog tijela

Savjetodavno tijelo je sastavljeno od predstavnika 6 mjesnih zajednica (fokus na šest mz, tri gradske i tri prigradske, (od ukupno 40 koliko ih broji tuzlanska opština), predstavnika lokalne vlasti (šef opštinske Službe za poslove mjesnih zajednica), predstavnika Foruma građana Tuzle i predstavnika lokalnog pisanog medija koji kontinuirano prati sve aktivnosti. Održavaju se mjesečni sastanci sa analizom problema u informisanju i iznalaženjem optimalnih rješenja.

U periodu februar-decembar 2006. održano je 10 sastanaka savjetodavnog odbora. Na početku rada su dogovorene osnovne smjernice rada i djelovanja. Najčešće teme sastanaka su bile analiza primjedbi i sugestija građana, analiza ostvarenih rezultata i okvirni planovi za naredni period. Mogu se izdvojiti i neke specifične teme kao što je poštivanje javnog reda i mira i načini kako građani mjesnih zajednica mogu ostvariti bolju saradnju sa organima javnog reda i mira (policija) i zaštititi i sebe i javna dobra. Takođe su na sastancima analizirani rezultati i ostvareni uticaji nakon održavanja javnih tribina u pojedinim mjesnim zajednicama. Sastanci su služili i kao mjesto za diskusiju i odlučivanje koje će se teme obraditi na pojedinim javnim tribinama i koje su mjesne zajednice u tom smislu prioritet.


Proširenjem projekta od strane SDC u rad su uključene još tri mjesne zajednice, pa je i savjetodavni odbor od septembra 2006. dobio nova tri člana.
Rezultati

· održan je razgovor sa načelnikom Policijske uprave Tuzla

· dogovoreno da se održi javna tribina za povjerenike svih 40 mjesnih zajednica Općine Tuzla na kojoj će se prezentirati nadležnosti policije, domen njihovog rada i ukazati na potrebu aktivne uloge građana u uspostavljanju bolje bezbjedonosne situacije u gradu. 

· zaključeno je da se održi javna tribina u MZ Novi grad I na temu održavanja javnog reda i mira u ovoj mjesnoj zajednici, kao i poštivanje odredaba komunalnog reda koje je propisala Općina Tuzla.

· da se u mjesnim zajednicama Slavinovići, Gornja Tuzla i Batva, koje obuhvataju veliki dio individualne stambene izgradnje, održe javne tribine na kojima će se građanima prezentirati donešeni Zakon o legalizaciji bespravno izgrađenih objekata TK, kao i općinska Odluka, koja kao podzakonski akt reguliše visinu i način plaćanja taksi za provođenje ovog postupka. 

· Povjerenicima je pojašnjena suština novog načina finansiranja projekata komunalne infrastrukture koji se provodi kroz reformski projekat GAP-a u Općini Tuzla. 

2.2 Praćenje rada Općinskog vijeća

U izvještajnom periodu februar-decembar 2006., održano je 12 sjednica Općinskog vijeća, koje je pratila koordinatorica projekta. Neke od važnijih tema sa aspekta projekta su bile:

· Odluke vezane za budžet Općine u 2006. i 2007. godini

· Programa rada na izgradnji komunalne infrastrukture po mjesnim zajednicama za 2006. i informacija o realizaciji programa 

· Porast kriminaliteta na području Općine Tuzla i izvještaj o radu nadležnih institucija.

· Reforma općinske uprave 
· Legalizacija bespravno izgrađenih građevina 

· Inicijativa za promjenu statusa Općine Tuzla u Grad Tuzla, shodno novom Zakonu o principima lokalne samouprave FBiH  

Rezultati

Inicijative pokrenute kroz aktivnosti projekta, a u saradnji sa građanima mjesnih zajednica, su dale pozitivne rezultate, što pokazuje i usvajanje inicijativa na sjednicama Općinskog vijeća (Npr. usvojene su primjedbe na nacrt budžeta upućene od strane pojereničkih odbora svih mjesnih zajednica). Vijećnici postaju svjesni uticaja informacija na građane (newsletter, radio emisije, info table, javne tribine), te se odgovornije ponašaju. Odluka o načinu rebalansa budžeta kao i zahtjev od strane vijećnika da se na kraju godine dobije mnogo detaljniji uvid u realizovane aktivnosti i utrošeni novac u projekte po mjesnim zajedicama, ukazuju na demokratskije tokove odlučivanja. Odluka o izmjenama i dopunama budžeta ima značaj za reformu i unapređenje lokalne samouprave, jer je nadležnost načelnika Općine za vršenje korekcije budžeta prenešena na Općinsko vijeće (sa izvršne na zakonodavnu vlast).   

2.3 Protok informacija

Oglasne table 

Osnovni cilj postavljanja oglasnih tabli u šest odabranih mjesnih zajedica je pružanje informacija građanima o sastancima povjereničkog odbora mjesne zajednice i sjednicama Općinskog vijeća (poziv, dnevni red, zapisnik, itd.), o javnim raspravama koje se organizuju u svakoj od mjesnih zajednica i opšte informacije o mjesnim zajednicama. U periodu februar-mart oglasne table su postavljene u šest mjesnih zajednica. Sve informacije koje je prikupio FGT su distribuirane mjesnim zajednicama, svi izvještaji sa sjednica Općinskih vijeća su takođe postavljeni na oglasne table i svi brojevi newslettera su se takođe našli kao sadržaj oglasnih tabli. Proširenjem projekat u septembru su postavljene još tri oglasne table u tri uključene mjesne zajednice.
Kutije za primjedbe i sugestije građana


U martu 2006., izvršena je izrada i postavljanje metalnih kutija, sa natpisom “Građani u lokalnoj samoupravi”, predviđenih projektom za prikupljanje prijedloga, sugestija i žalbi građana mjesne zajednice. U septembru su postavljene još tri kutije.
Newsletter

U toku izvještajnog perioda urađeno je i distribuirano 9 brojeva newslettera. Svaki je štampan u tiražu od 1200 primjeraka. Neke od stalnih kao i važnijih tema su bile:

· informacija o projektu i njegovim ciljevima i aktivnostima, te osnovnim pravima i obavezana građana u lokalnoj samoupravi  

· informacije sa održanih sjednica Općinskog vijeća i važnije odluke 

· izvještaj Policijske uprave Tuzla o porastu kriminaliteta na području Općine Tuzla.  

· Poziv građanima da provjere da li se nalaze na biračkom spiskovima 

· analiza rezultata provedene ankete. 

· informacije sa održavanih javnih tribina    

Bilteni
U toku perioda februar-decembar 2006. štampana su i disitribuirana dva biltena koji su ukratko sadržavali: 

· sumirane izvještaje iz newslettera

· rezultate ankete provedene među predstavnicima mjesnih zajednica  

· informacije o javnim tribinama 

· Infomacija o izgradnji arheološkog parka 

· predložene izmjenama Zakona o održavanju kolektivnih stambenih zgrada

· razne odluke Općinskog vijeća i nadležnih službi

· tekst Zakona o lokalnoj samoupravi u FBiH

Bilteni su štampani i distribuirani u tiražu od po 400 primjeraka.

Štampanje i distribucija nacrta budžeta Općine Tuzla - oktobar, 2006.
U svrhu podsticanja i uključivanja što većeg broja građana u budžetski proces FGT je umnožio usvojeni nacrt i dostavio ga u sve mjesne zajednice Općine Tuzla (po 10 komada). Naime, uočeno je da svaka mjesna zajednica dobije samo jedan primjerak nacrta budžeta, tako da građani nemaju mogućnost da se detaljnije upoznaju sa usvojenim nacrtom i da se i sami uključe u javne rasprave. Građani su putem lokalnog radija obavješteni da nacrt budžeta mogu dobiti u svojoj mjesnoj zajednici ili u Forumu građana Tuzle. 

Poster kampanja i brošura o budžetu – novembar, 2006. 

U novembru 2006., u okviru budžet kampanje, distribuirani su plakati i brošure o budžetu, svim mjesnim zajednicama Općine Tuzla. Porukom, koja je upućena putem plakata, pozvani su građani da se uključe u javnu raspravu o budžetu koja je u toku i daju svoje prijedloge i sugestije te da ih dostave nadležnoj službi. Brošura o budžetu je urađena u vidu vodiča a prema novom Zakonu o budžetu FBiH. U brošuri je dat poseban osvrt na raspodjelu PDV-a, shodno Zakonu o raspodjeli javnih prihoda u FBiH. Deset primjeraka brošure dostavljeno je nadležnoj općinskoj službi za budžet i finansije.  

Prijedlozi građana na nacrt budžeta – decembar, 2006.
Nakon održanih javnih rasprava o nacrtu budžeta, građani su preko mjesnih zajednica uputili svoje prijedloge i sugestije Službi za komunalne poslove. Nakon održanog okruglog stola kada su dobili više informacija o načinu kreiranja budžeta, mjesne zajednice su svoje prijedloge preuredile, konkretizovale po ekonomskim stavkama i zatražile od FGT-a, da te prijedloge dostavi nadležnoj općinskoj službi za budžet i finansije. Svi, konkretni prijedlozi na nacrt budžeta, su uz propratno pismo dostavljeni nadležnoj službi.

Rezultati

Prema informacijama iz mjesnih zajednica svi brojevi newslettera su distribuirani građanima i naišli su na jako dobar odziv građana. Informacije potiču građane da traže i dodatna objašnjenja. Na isti način su prihvaćena i prva dva broja biltena, tako da građani polako osjećaju da su dio lokalne zajednice i da mogu da kreiraju svoj život u njoj.

Prema informacijama dobijenim od povjerenika mjesnih zajednica, kopiranje i distribucija nacrta budžeta je znatno olakšala rad organima mjesne zajednice. Pomoćnik načelnika za finansije je istakao da je u javnim raspravama učestvovao i veći broj građana, što nije bio slučaj u prethodnim godinama, što se može smatrati direktnom posljedicom realizovane projektne kampanje na temu budžeta.  

Činjenica da su predstavnici mjesnih zajednica svoje prijedloge na nacrt budžeta dostavili FGT-u sa molbom da se isti proslijede nadležnoj općinskoj službi, je veoma važan pokazatelj statusa i uticaja FGT-a u mjesnim zajednicama. Isto vrijedi i za odnos prema vlastima jer je nadležna služba za budžet i finansije, nakon umnožavanja nacrta budžeta, izrade brošure o budžetu i održavanja okruglog stola, pokazala interes za prijedloge na nacrt budžeta mjesnih zajednica koje su uključene u projekat.  

Učešće građana u javnom životu lokalne zajednice

3.1 Javne rasprave 
Budući da su javne rasprave jedna od osnovnih tehnika za povećanje učešća građana u kreiranju lokalne politike, FGT je u saradnji sa predstavnicima mjesnih zajednica organizirao ukupno 7 javnih rasprava čije teme su inicirali sami građani. Javnim raspravama su prisustvovali i predstavnici opštinske vlasti, komunalnog preduzeća i drugi važni zvaničnici lokalne uprave, koji su odgovarali građanima.

Jedna od rasprava je bila namijenjena predstavnicima upravnih tijela svih mjesnih zajednica u općini Tuzla a za temu je imala javni red i mir i ulogu i nadležnosti policije. Ostale tribine su bile takođe inicirane od strane građana pojedinih mjesnih zajednica i bavile su se lokalnim problemima ali i problemima koji su trenutno najaktuelniji u životu lokalne zajednice. Nakon donošenja odluke Općinskog vijeća o legalizaciji bespravno izgrađenih objekata i troškovima postupka, građani su pokazali veliko interesovanje za ovu temu, te je zbog toga ova tema obrađivana na tri javne tribine. 

Sve tribine su bile jako dobro posjećene i uvijek su se odazivali pozvani lokalni zvaničnici i predstavnici nadležnih općinskih službi. Uspostavljen je dijalog između građana i predstavnika lokalnih vlasti, što je prioritetni cilj. 

Tribine su protekle u izuzetno konstruktivnoj i korektnoj diskusiji, bez političkih insinuacija i oštrih političkih komentara na rad i odluke općinske vlasti. To svakako pokazuje, da kada je lični interes učesnika u pitanju, političke orijentacije i ciljevi gube na snazi. 

Na tribinama su bili prisutni i novinar lokalnog radija, te su realizovane 4 radio emisije koje su pratile teme javnih tribina. Tribine je pratio i novinar urednik newslettera, te su se diskusije našle i u distribuiranim brojevima newslettera.

Građanima su podijeljeni pripremljeni materijali, tako da su mogli adekvatno da prate raspravu i da se detaljnije upoznaju sa pravnom regulativom i općinskim odlukama.     

3.2 Uključivanje građana u budžetski proces
Okrugli sto

Pošto je budžet opštine jedan od najvažnijih dokumenata koji se direktno tiče života građana u lokalnoj zajednici, jedan od glavnih ciljeva projekta je bio i povečati učešće građana u kreiranju i donošenju budžeta. S obzirom da je na nivou FBiH donešen novi Zakon o budžetu i raspodjeli prihoda/izdataka, FGT je nakon kampanje vezane za Nacrt budžeta općine Tuzla, organizovao okrugli sto na temu “Budžet/proračun i novi principi lokalne samouprave u FBiH”. Učesnici su bili povjerenici mjesnih zajednica, kao legitimni predstavnici građana i sekretari mjesnih zajednica, kao predstavnici lokalne uprave. Cilj okruglog stola je bio da se predstavnici mjesnih zajednica upoznaju sa novim zakonskim propisima vezanim za budžet FBiH. Građani su na okruglom stolu dobili kopije novog Zakona o principima lokalne samouprave u FBiH i brošure o budžetu. Okrugli sto je pratila i radio emisija.

Rezultati

Dobra posjećenost tribina ukazuje na činjenicu da se građani bude iz bezvoljnog stanja i shvataju da mogu bitno uticati na život u svom okruženju. Tome je doprinjeo i dobar odziv predstavnika lokalnih vlasti javnim raspravama. 

Na tribinama koje su tretirale sprovođenje zakona uočena je neinformisanosti građana kada su u pitanju njihova prava, a posebno njihove obaveze utvrđene lokalnim zakonima. Takođe je uočeno da postoji još puno otpora građana u dosljednoj primjeni zakona.

Prema informacijama dobijenim od nadležne osobe (pomoćnik načelnika Općine) broj podnosilaca zahtjeva za legalizaciju bespravno izgrađenih objekata se udvostručio, od kako se u organizaciji FGT-a tribine realizuju u mjesnim zajednicama uključenim u projekat. 

Takođe, stvorena je i jedna vrsta partnerskog odnosa FGT-a sa nadležnom općinskom službom u pravcu zajedničkog insistiranja usmjerenog na kantonalni nivo vlasti, da se ovi problemi građana započnu rješavati. 

Neki uticaji, vlastito učešće, inicijative i rezultati projekta

1. FGT je uočio da lokalna uprava posvećuje malo pažnje edukaciji sekretara mjesnih zajednica, mada od stepena opšte i stručne educiranosti sekretara zavisi uspješan rad mjesne zajednice. Iz tih razloga FGT je omogućio sekretarima mjesnih zajednica, koje su uključene u projekat, pohađanje vrlo kvalitetnog i sveobuhvatnog tromjesečnog kursa računara (vlastito učešće u projektu). 

2. Usvajanje Zakona o lokalnoj samoupravi u FBiH 

Još od 2002.godine, FGT je stavio u fokus rad u lokalnoj zajednici tj. lokalnu samoupravu. Tokom 2003, realiziran je (finansirao NED) projekt pod nazivom Dijalogom do demokratije. Na kraju projekta je kao prioritet postavljen cilj donošenja i usvajanja novog Zakona o lokalnoj samoupravi na entitetskom nivou. Nakon okruglog stola sa ekspertima iz te oblasti, ponuđeni su i neki od stavova koji bi neizostavno trebali biti sastavni dio tog zakona. 
Nakon intenzivnog rada i učešća u svim javnim raspravama o nacrtu Zakona, te nakon niza pismenih podnesaka i sugestija Komisiji za izradu nacrta Zakona upućenih od strane FGT-a i predstavnika mjesnih zajednica Općine Tuzla, Federalni parlament BiH je usvojio zakon o principima lokalne samouprave u FBiH, septembra 2006. godine. (četiri godine od početka inicijative FGT-a).


Ono što je važno i što je ovim zakonom sada regulisano, jeste upravo ono na čemu je FGT insistirao, da je mjesna zajednica osnovni i obavezujući oblik organizovanja građana u lokalnoj zajednici, da ima status pravnog lica, da ima svoja ovlaštenja i nadležnosti i da će se njena tijela birati neposredno od strane građana.  

3. Učešće predstavnika FGT-a u radu općinske komisije

Općina Tuzla, u sklopu GAP projekta, kojeg provodi i finansira USAID i SIDA, započela je proces reforme općinske administracije. Na osnovu iskustava bivših socijalističkih zemalja, uvodi se novi način odabira i finansiranja kapitalnih investicija u oblasti komunalne infrastrukture koji će se finansirati uz budžeta Općine Tuzla. U tu svrhu, imenovana je od strane načenika Općine Tuzla, Komisija–koordinaciono tijelo od 15 članova, predstavnika nadležnih općinskih službi, općinskih vjećnika, predstavnika političkih partija koje participiraju u Općinskom vijeću Tuzla, mjesnih zajednica, javnih ustanova i nevladinih organizacija, koja će izvršiti bodovanje predloženih projekata i na taj način izvršiti odabir kapitalnih investicija shodno iskazanim potrebama građana. Na ovaj način želi se onemogućiti bilo kakav uticaj na odabir projekata, obzirom da su svi podnosioci projekata ravnopravni u apliciranju i podliježu istim kriterijima. Obzirom da se FGT, već više godina bavi afirmacijom lokalne zajednice i afirmacijom prava građana na lokalnu mjesnu samoupravu, načelnik Općine Tuzla je u tu Komisiju imenovao ispred nevladinih organizacija, koje rade i djeluju u općini Tuzla, predstavnika FGT-a, gđu. Miru Mišić Jugović, dipl. pravnika. Za FGT ovo uključivanje u rad nezavisne općinske komisije, znači potvrdu zalaganja i rada u mjesnim zajednicama. 

4. Javna tribina u mz Solana – novembar 2006.

(dodatna tribina koja nije predviđena projektom – vlastito učešće)

Nakon održavanja javnih tribina u MZ Gornja Tuzla i MZ Batva, a na temu “Zakonske mogućnosti legalizacije bespravno izgrađenih objekata i troškovi postupka u Općini Tuzla”, Forumu građana Tuzle obratila se MZ Solana (koja nije uključena u projekat) i izrazila interes svojih građana da FGT organizuje tribinu na ovu istu temu. Pomoćnik načenika nadležne službe je takođe iskazao poseban interes da bude gost tribine. Tribini se odazvalo preko 120 građana, vlasnika individualnih stambenih objekata, koji već desetinama godina žive na ovom rudničkom području i problem legaliziranja svojih izgrađenih objekata ne uspijevaju riješiti. Nakon višesatne rasprave, obzirom da rješenje ovog problema nije u vlasti Općine Tuzla, nego i dalje rudnika, donešen je zaključak da se vlasnici individualnih stambenih objekata ovog područja obrate nadležnoj općinskoj službi, načelniku Općine Tuzla sa zahtjevom da preduzmu sve potrebne aktivnosti kako bi se konačno riješio status zemljišta ovog dijela teritorije Općine Tuzla. 

5. Učešće prestavnika FGT u TV emisiji – 30.11.2006.god. 

Nakon upućenog poziva medijima za okrugli sto, TVTK je pozvala predstavnika FGT-a da bude gost u emisiji o lokalnoj samoupravi. Gđa Jugović (FGT) je prvo predstavila ciljeve projekta i aktivnosti koje se realizuju i njegove do sada postignute efekte. A u najavi ovog okruglog stola istakla je da to nije javna rasprava o Nacrtu budžeta, jer je to prevashodno zadatak izvršne vlasti, nego da je to završna aktivnost kampanje čiji je cilj upoznavanje učesnika okruglog stola sa svim novim propisima u FBiH donesenim u 2006. godini koji treba da podstaknu razvoj lokalne samouprave, kao jednog od osnova razvoja demokratskog društva uopšte. Takođe je istakla važnost uloge građana u lokalnim zajednicama u ovom tranzicijskom periodu bh društva i njihovog aktivnog uključivanja u sve ove procese, jer će u protivnom svi ti procesi proći mimo njih, a o pravcu razvoja lokalne zajednice u kojoj žive i rade će odlučivati neko drugi. 

Obzirom da ova TV kuća svojim signalom pokriva područje cjelokupnog kantona, informacije i saznanja sa ove aktivnosti će doprijeti i do građana izvan općine Tuzla. 

6. Pokretanje inicijative za produženje roka važenja Zakona o uslovima i postupku legalizacije bespravno izgrađenih objekata – 08.12.2006.godine

Nakon niza održanih javnih tribina na temu legalizacije bespravno izgrađenih objekata, iniciranih kako od strane građana, tako i tijela MZ koje su uključene u projekat, ali i MZ koje nisu uključene u projekat, građani su na tribinama insistirali da se rok važenje Zakona produži, s obzirom  da je vrijeme za podnošenje zahtjeva po ovom zakonu dosta kratko. Iz tih razloga, FGT je podnijeo Skupštini kantona i nadležnom Ministarstvu Inicijativu za produženje roka njegovog važenja. Posebno ako se ima u vidu, da su podzakonski akti, općinske odluke za provođenje ovog zakona, donošene tek u oktobru što je u potpunosti skratilo vrijeme da se građani prije svega upoznaju sa ovim zakonom i sprovedu postupak podnošenja svojih zahtjeva za legalizaciju bespravno izgrađenih objekata. 

Evaluacija projekta

Kada govorimo o uspješnosti projekta onda želimo prije svega reći da su realizovane projektne aktivnosti, obzirom na odabrani način rada koji smo primjenili, način stalne i neposredne komunikacije i zajedničke suradnje koju smo uspostavili sa ciljnom grupom, prije svega mjesnim zajednicama, a preko njih sa njihovim građanima, kao i predstavnicima vlasti, uprave, javnih institucija i preduzeća, u potpunosti doprinijeli razvijanju jednog partnerskog  ravnopravnog odnosa između građana – mjesne zajednice – lokalne vlasti i uprave i jednoj potpunoj zajedničkoj realizaciji i radu na aktivnostima projekta.

Naime, redovni sastanci savjetodavnog tijela omogućil su razvijanje međusobne suradnje i komunikacije samih predstavnika mjesnih zajednica i jedan potpuni timski rad. Uz stručnu i edukativnu pomoć predstavnika FGT-a, omogućeno im je zajedničko zauzimanje stavova i usklađivanje mišljenja o problemima u njihovim mjesnim zajednicama, te pavcima u kojima trebaju djelovati u rješavanju tih problema kako bi uspostavljali što bolju komunikaciju sa građanima, što je i osnov i svrha organzovanja mjesnih zajednica i njihovog rada. 

Objavljivanje brošura, mjesečni newsletteri i bilteni, čiji sadržaj je bio kod jednih edukativan (kao što je brošura o budžetu i brošura o mjesnoj zajednici kao predstavniku građana), kao i informacije o događanjima u lokalnoj zajednici, mjesnoj zajednici i sl.  uticale su na pružanje osnovnih informacija građana i njihovo podsticanje na aktivnije uključivanje u aktivnosti koje su vodile mjesne zajednice uključene u projekat. 

Osnovni pokazatelj toga su dosta veći broj učesnika na tribinama, kao i vrlo korektan i može se reći partnerski odnos vlasti i institucija kao gostiju tribine na organizovanim skupovima. Prosjek učešća građana na tribinama se kretao oko 50-60 učesnika. A na tribini koja je održana u mjesnoj zajednici koja nije uključena u projekat, ali je iskazala interes za tu tribinu, broj učesnika je iznosio preko 120 građana. 

Posebno tribine, održane na temu bespravne gradnje, te radio emisije koje su ih pratile, newsletteri i bilteni inicirali su i predstavnike TV kuća da i same realizuju emisije na temu ovog zakona. Glavni pokazatelj uspješnosti ovih tribina jeste broj podnesenih zahtjeva do održavanja prve tribine (ukupo 300), da bi taj broj i prije održavanja posljednje tribine i isteka roka iznosio 4.900 novih zaprimljenih zahtjeva kod nadležne službe. 

Na ovaj način, dovoljno stvoren pritisak javnosti, građana inicirao je i samu službu Općine Tuzla i FGT da upute inicijativu za izmjenu i produženje roka važenja ovog zakona. A prema nezvaničnim informacijama koje imamo od nadležnog ministarstva, taj rok treba biti produžen. 

Također, radni materijal koji je FGT pripremao za svaku tribinu, a koji je sadržavao važeće propise (zakone, odluke, itd.) zasigurno su doprinijeli potpunijem informisanju građana o njihovim pravima i obavezama.

To je posebno iskazano u kampanji koja je provedena vezano za budžet Općine. Edukacija predstavnika mjesnih zajednica o načinu punjenja budžeta, nadležnostima Općine i drugim važnim propisima kako bi im se približila važnost ovog akta kao i važnost njihovog uključivanja u ove procese doprinijela je većem odazivu i uključivanju u javnu raspravu budžeta i predstavnika mjesnih zajednica i njenih građana, sa vrlo jasnim i konkretnim prijedlozima i sugestijama na nacrt budžeta od kojih je dosta njih prihvaćeno u prijedlogu budžeta. 

Da je projekat i ovakav način rada i suradnje potpuno uključen u lokalnoj zajednici vidno je i iz inicijative nekoliko mjesnih zajednica koje su zatražile uključivanje u projekat (za koje smo uspjeli naći sredstva) od septembra mjeseca, tako da je projekat završen sa učešćem 9 mjesnih zajednica u njegovoj realizaciji. Kao važan pokazatelj uspješnosti ovog projekta jeste prije svega ocjena provedenih aktivnosti i koristi od ovakvih projekata koje su dali predstavnici mjesnih zajednica kao i predstavnici općinskih službi koji su uzeli učešće u aktivnostima. 

Naime, predstavnici 9 mjesnih zajednica iskazali su svoju punu spremnost i interes da se dalje rad i suradnja na ovaj način nastavi bez obzira na zaključenje projekta. Jer smatraju da im je pomoć FGT-a ne samo potrebna u njihovom svakodnevnom radu nego da im je posebna važna u predstojećim procesima usklađivanja Statuta Općine Tuzla sa novim Zakonom o lokalnoj samoupravi, a posebno kod donođenja statuta mjesnih zajednica kojim će se njihov status i položaj utvrđivati. Stoga je već za mart mjesec zakazan redovan sastanak Savjetodavnog odbora.

Na posljedku smatramo, da smo radeći na ovaj način, uspjeli da se nametnemo i lokalnoj vlasti i upravi koja danas i sama počinje ukazivati na važnost mjesnih zajednica. Iz kojih razloga predstavnika FGT-a uključuje i poziva u razne komisije kao neutralnog člana. A što nama kao organizaciji otvara mogućnost još potpunijeg aktivnog uticaja na afirmaciju ovog prava građana. 

Stoga smatramo da imamo osnova reći da smo kroz ovaj projekat realizovan u protekloj godini, kao nastavak projekta iz 2005. godine, nametnuli se ovakvim svojim radom kao relevantan faktor u reformi lokalne samouprave koja se provodi u Općini Tuzla, što nam otvara mogućnost njegovog usmjeravanja u pravcu istinski demokratskih procesa i promjena, boljoj edukaciji i organizovanju građana i ka, sada već neupitnom, neposrednom izboru predstavnika građna u mjesnim zajednicama u čemu smo osjećali poseban otpor općinskih struktura. 

Naravno, pred nama je još mnogo rada i aktivnosti koje moramo preduzeti ka potpunom organizovanju građana i demokratskom ispoljavanju i zaštiti njihove volje i interesa i iz kojih se više mi kao organizacija i ne možemo povući. 

2. Reforma Ustava BiH – nosilac projekta “Dayton projekat, Program za civilni dijalogu u BiH”, partner FGT

Okrugli stolovi maj-juli 2006.

U periodu od maja do jula 2006. godine Dayton Projekat je, u partnerstvu sa Forumom građana Tuzle, organizirao pet okruglih stolova na temu „Da li ste adekvatno upoznati sa jednom od najaktualnijih tema u BiH – reforma Ustava?” u Tuzli, Mostaru, Sarajevu, Bihaću i Banja Luci. Generalni cilj okruglih stolova je bio da se bh. javnosti ponude činjenice o problematici Ustava BiH kroz kompetentna izlaganja domaćih eksperata i da se javnost adekvatno informiše o problematici Ustava, detaljima ponuđenih amandmana kao i o mogućim budućim obaveznim koracima ka reformi državnog Ustava. Predloženi amandmani, iako nisu prošli parlamentarnu proceduru, su bili predmet diskusije jer smo htjeli upoznati javnost sa suštinom amandmana i političkim sporazumom između stranaka koje su učestovale u pregovorima. Htjeli smo da javnost kroz jedan informisani objektiv prati buduće debate vezane za reformu Ustava. Ujedno htjeli smo da javnost bude manje podležna političkoj manipulaciji i da koliko je to moguće sudjeluje u procesu reforme. 

Panelisti su bili: 
Vehid Šehić, predsjednik Foruma građana Tuzle i član Centralne izborne komisije BiH 
prof. dr. Nerzuk Ćurak, profesor na Fakultetu političkih nauka na Univerzitetu u Sarajevu 
prof. dr. Slavo Kukić, profesor Ekonomskog fakulteta Sveučilišta u Mostaru 
prof. dr. Mirko Pejanović, profesor na Fakultetu političkih nauka na Univerzitetu u Sarajevu 
prof. dr. Miodrag Živanović, profesor Filozofskog fakulteta Univerziteta u Banja Luci 

Kao učesnici bili su pozvani načelnici opština/općina, predsjedavajući Općinskih vijeća kao i predsjednici Skupština opština, nevladine organizacije, regionalni i općinksi odbori političkh stranaka, mediji i profesori i asistenti sa pravnih fakulteta, ekonomskih fakulteta i fakulteta političkih nauka. 
Panelisti su učesnicima ponudili sljedeće činjenice u kratkim crtama: 

Reforma Ustava je neminovna. 

Ova država je bazirana ne na vladavini prava već na vladavini ljudi. 

BiH Ustav krši međunarodno pravo tim što onemogućava određenim građanima i građankama BiH da se kandiduju za Predsjedništvo i Dom naroda. Postoji etnički i teritorijalni kriteriji.

Amandmani bi donekle ublažili diskriminatorski karakter Ustava. 

Potrebno je definisati katalog vitalnih nacionalnih interesa i to naročito kada je u pitanju glasanje unutar Parlamenta i Vijeća ministara. Amandmani su se suočili i sa tim pitanjem. 

Sadašnji Ustav je postavio neefikasnu zakonodavnu i izvršnu vlast i predloženi amandmani bi to korigovali. 

Amandmani bi ojačali državnu vlast. 

Oni bi otklonili preklapanje odgovornosti između Parlamenta, Vijeća ministara i  Predsjedništva. 

Amandmani bi ublažili etnički princip koji se primjenjuje pri donošenju odluka unutar Parlamenta i Vijeća ministara.

Takođe bi ojačali Parlament koji ima najmanji broj poslanika od svih evropskih država. Zemlje manje od BiH imaju brojnije parlamente. Amandmani bi povećali broj poslanika što bi poboljšalo rad Parlamenta jer bi bilo više poslanika koji bi učestvovali u radu komisija i ispunjavali i ostale obaveze i samim tim dužnosti bi bile raspodjeljene na veći broj poslanika što ni doprinijelo bržem i efikasnijem radu Parlamenta. 

Proces reforme Ustava nije proces koji je jedinstven za Bosnu i Hercegovinu. I druge države su prošle ili prolaze kroz slične promjene. 

Vodstvo međunarodne zajednice je još uvijek potrebno u BiH kada je u pitanju reforma Ustava jer unutar BiH ne postoji lider koji bi bio u stanju ili voljan da vodi ovaj proces. 

Politička situacija u BiH je takva da bi sada bilo nemoguće da se ukinu entiteti. 
S toga i amandmani su morali biti rađeni u takvom okviru. 

Svaka kvalitetna promjena u BiH treba da se desi postepeno. 

Bitno je da se o ovome razgovara kako bi ideja i dalje živjela i kako bi se ponovo podstakle promjene nakon izbora. 

Činjenica da su političke partije bile u stanju da razgovaraju o reformi Ustava i nađu kompromis je značajan pomak za BiH i to ne treba ignorisati. Do nedavno isti političari nisu se mogli ni približiti ovoj temi. Takođe, to što su političari bili u stanju da se dogovore oko amandmana ne treba da izaziva sumnju već razumijevanje da to prestavlja progres i političku zrelost. 

Potrebno je da se unutar BiH razvije kultura dijaloga i ovi okrugli stolovi su dio progresa u tom pravcu. 

3. Konferencije: “Kako do istine” u Tuzli i “Međureligijsko razumijevanje” u Trebinju

Donatori: IKV Holandija i Mott fondacija (manji dio)

“KAKO DO ISTINE?” – Tuzla, 24-25.11.2006.

Ideja o organizovanju međunarodnog okruglog stola “Kako do istine?” potekla je sa partnerskog sastanka kojeg je IKV/Pax Christi održao sa svojim partnerskim organizacijama iz regije Zapadnog Balkana u Mavrovu (BJR Makedonija).

Ovaj međunarodni okrugli sto imao je za cilj da reafirmiše potrebu za utvrđivanjem istine, spriječi politizaciju materijalnih dokaza o zločinima počinjenim u ratovima na području bivše Jugoslavije kao i da odredi ulogu nevladinih organizacija i medija u procesu iznalaženja odgovora na pitanje "kako do istine?".

Forum građana Tuzle, zajedno sa IKV-om, odredio je ciljnu grupu učesnika okruglog stola i to su bili: predstavnici nevladinih organizacija iz BiH, Srbije, Crne Gore, Hrvatske i Makedonije, predstavnici medija iz regiona, profesori sa fakulteta društvenih nauka kao i predstavnici različitih organizacija koje se bave istinom i pomirenjem i traženjem i dokumentovanjem nestalih osoba.  

Lista prisutnih učesnika:

Bosna i Hercegovina: 

1. Branko Todorović, Helsinški odbor za ljudska prava u RS

2. Miodrag Živanović, Filozofski fakultet Banja Luka

3. Gajo Sekulić, Fakultet političkih nauka Sarajevo

4. Mirsad Tokača, Informaciono dokumentacioni centar Sarajevo

5. Slavo Kukić, prof.dr.sociolog, publicista, Mostar

6. Vehid Šehić, Forum građana Tuzle

7. Lidija Živanović, Helsinški parlament građana Banja Luka

8. Senad Pečanin, Magazin “BH Dani”, Sarajevo

9. Marko Divković, Slobodna Evropa

10. Maja Marjanović, Dayton projekt Sarajevo

11. Selim Bešlagić, član Parlamenta BiH

12. Sinan Alić, Fondacija “Istina, pravda, pomirenje” Tuzla

13. Oliver Jović, predsjednik Skupštine Foruma građana Tuzle

14. Aleksandra Letić, Helsinški odbor za ljudska prava u RS

15. Vedrana Subotić, Helsinški odbor za ljudska prava u RS

16. Tijana Milić, Helsinški odbor za ljudska prava u RS

17. Amir Kulaglić, Žene Srebrenice

18. Nerma Jelačić, BIRN

19. Snježana Filipović, Informaciono-dokumentacioni centar Sarajevo

20. Branka Rajner, Biro za ljudska prava Tuzla

Republika Srbija:

1. Sandra Orlović, Fond za humanitarno pravo Beograd

2. Biljana Kovačević Vučo, Komitet pravnika za ljudska prava, Beograd

3. Saša Popov, Centar za regionalizam, Novi Sad

4. Nadežda Gaće, Beograd

5. Dragan Banjac, nezavisni novinar, Beograd

6. Semiha Kačar, Sandžački odbor za ljudska prava, Novi Pazar

7. Tamara Kaliterna, Žene u crnom, Beograd

8. Bogdan Ivanišević, konsultant NVO koalicije sa prostora bivše Jugoslavije

9. Pavel domonji, Helsinški odbor za ljudska prava Novi Sad

Hrvatska:

1. Vesna Teršelić, Dokumenti - Centar za suočavanje sa prošlošću, Zagreb  

2. Zoran Pusić, GOLJP, Zagreb

3. Dr. Mira Ljubić Lorger, politologinja, Split

4. Pero Jurišin, nezavisni novinar, Split

5. Jaroslav Pecnik, HHO – suradni centar Osijek

6. Katica Pecnik, HHO – suradni centar Osijek

Holandija:

1. Puco Danilović, IKV

Međunarodni okrugli sto pod nazivom “Kako do istine?” održan je 24. i 25. novembra 2006. godine, u hotelu “Tuzla”, u Tuzli.

Prvoga dana rada okruglog stola, Vehid Šehić, predsjednik Foruma građana Tuzle, dao je uvodnu riječ i kratku analizu prethodnih iskustava koja se odnose na temu “Kako do istine?” koja su potekla sa teritorije bivše Jugolsavije, kao i pregled pozitivnih iskustava iz ostalih dijelova svijeta.

Nakon ovog generalnog uvoda, gosp. Senad Pećanin glavni urednik sedmičnog magazina “Dani”, gosp. Branko Todorović direktor Helsinškog odbora za ljudska prava  u RS i prof.dr.Slavo Kukić, sociolog, iznijeli su svoja izlaganja vezano za temu i BiH, naravno svako iz svoje perspektive (novinar, aktivista ljudskih prava i sociolog-analitičar).

U drugom dijelu jutarnje sesije, gđa Biljana Kovačević-Vučo iz Komiteta pravnika za ljudska prava, gđa Sandra Orlović iz Fonda za humanitarno pravo i Saša Popov iz Centra za regionalizam iz Novog Sada su imali priliku da prezentuju situaciju u Srbiji vezanu za pitanje suočavanja sa istinom i reakcije i stav zvaničnih vlasti i građana vezane za ovu temu. 

Nakon ovih izlaganja, učesnici su učestvovali u 60 minutnoj otvorenoj raspravi. 

U poslijepodnevnoj sesiji prvog dana okruglog stola, učesnici su upoznati sa situacijom u Hrvatskoj koja se odnosi na suočavanje sa prošlošću, odnos prema pitanju istine i odnos prema Haškom tribunalu. Uvodničari iz Hrvatske su bili gđa Vesna Teršelić iz Centra za suočavanje sa prošlošću – Dokumenta, gosp. Zoran Pusić iz Građanskog odbora za ljudska prava, te gosp. Pero Jurišin, novinar iz Splita. 

Nažalost, učesnici iz Crne Gore i Makedonije nisu bili u mogućnosti da dođu na okrugli sto, tako da smo ostali uskarćeni za njihova iskustva i situacije u ovim zemljama. Međutim, gđa Semiha Kačar iz Komiteta za ljudska prava u Sandžaku prezentirala je situaciju u ovoj regiji, koja je svakako specifična. 

Prvobitno je bilo zamišljeno da se u drugom dijelu popodnevne sesije učesnici podijele u radne grupe na tri teme (Šta otežava pronalaženje nestalih?; Kako do istine?; Mediji i istina) s ciljem da se postignu zajednički zaključci na kraju okruglog stola. Međutim, kroz zajedničku i živu diskusiju, učesnici su zaključili da je takav pristup temi kako do istine preambiciozan, te su se složili da nastave diskusiju u plenumu te da pokušaju usvojiti generalne smjernice za dalji rad.

Drugoga dana okruglog stola “Kako do istine?”, generalne smjernice su prezentirane svim učesnicima, napravljene su manje promjene u pogledu termina korištenih u dokumentu i svi učesnici su se time složili, te su ih i usvojili. Slijedi tekst dokumenta: 

Zaključci sa Međunarodnog okruglog stola “Kako do istine?”

Sažetak

Analizirajući efekte održanog međunarodnog okruglog stola “Kako do istine?”, može se sa sigurnošću zaključiti da su svi učesnici na studiozan i objektivan način, a istovremeno, što je izuzetno važno, i kritički način, rasvijetlili ulogu nevladinog sektora i medija u pronalaženju činjenica iz naše neposredne prošlosti, za period 1990.–2006. godina, a koje bi doprinijele objektiviziranju, naročito, ratnog perioda.

Poseban kvalitet radu okruglog stola je dala činjenica da je profil učesnika bio različit: od pravnika, profesora, psihologa, sociologa, političkih analitičara, mirovnih aktivista, ljudi različitog svjetonazora, tako da je pitanju “kako do istine?” pristupano na multidisciplinarni način. 

Glavna tema diskusije svih učesnika je bila uloga sadašnjih političkih elita, domaćih sudova, medija, nevladinih organizacija, kao i Međunarodnog suda za ratne zločine u Hagu, u tri države regiona – Bosni i Hercegovini, Hrvatskoj i Srbiji, u izgradnji povjerenja među građanima, ali istovremeno i u utvrđivanju činjenica, odnosno istine.

Analiza situacije u regionu

Kada je u pitanju uloga sadašnjih vlasti u ove tri države, proizašao je jedinstven zaključak da se, i pored jedinstvenog političkog stava, mora apsolutno sarađivati sa Haškim tribunalom, što je i međunarodna obaveza ovih država, ali i uslov za ulazak u evropske institucije, mada one još uvijek čine mnoge stvari koje sprečavaju utvrđivanje stvarnih činjenica.

Hrvatska, koja je ispunila svoje obaveze prema Haškom tribunalu, čime se stiče dojam da je u toj državi stvoren opšti politički i društveni konsenzus u rasvjetljavanju ratne prošlosti, a samim tim i procesuiranja svih za koje postoji osnovana sumnja da su počinili ratni zločin pred domaćim pravosudnim organima, tom aktuelnom zadatku prilazi selektivno. 

To najbolje ilustruje slučaj “Glavaš”, koji je jedan od utemeljitelja vladajuće stranke HDZ, ali i jedan od njenih najznačajnijih članova do prije dvije godine. Za njegovu ulogu u ratu u Hrvatskoj 1991.-92. se uvijek znalo, jer su za to postojali mnogi dokazi. Tek onoga trenutka kada je napustio vladajuću stranku HDZ i postao njen politički protivnik, protiv njega se pokreće istražni postupak zbog sumnje da je počinio ratni zločin u Osijeku. 

Ako ovome dodamo činjenicu da u rukovodstvu te stranke postoje i danas pojedinci koji obavljaju vrlo važne političke funkcije u državi, a za koje postoji sumnja da su učestvovali u ratnim zločinima i prema njima se ne preduzimaju nikakve mjere, zaključak je da politika još uvijek kontrološe dio pravosudnog i sigurnosnog sistema, a postupci se vode samo onda kada pojedinac postane politički protivnik. 

Treba naglasiti i činjenicu da se još uvijek u jednom dijelu javnosti Hrvatske smatra da je u odbrambenom ratu dozvoljeno sve, pa i masovno ubijati neprijatelja, jer to ne može biti ratni zločin. 

Ovo je karakteristika razmišljanja i u druge dvije države, BiH i Srbiji. Iako Srbija “zvanično” nije učestvovala u ratu, niti se na njenoj teritoriji vodio rat, što je jedina istina, prema podacima, negdje oko 800.000 građana, državljana Srbije, osjeća što direktno, što indirektno posljedice rata.

Kada je u pitanju odnos ove tri države prema utvrđivanju istine, najteža situacija je u Srbiji. Ne samo zbog toga što nije ostvarila punu saradnju sa Haškim sudom (nije isporučila Ratka Mladića, Radovana Karadžića i još trojicu osumnjičenih za zločine u BiH i Hrvatskoj, kojima je pružila utočište), nego i zbog činjenice da najjača politička stranka u Srbiji – Srpska radikalna stranka, čiji je lider Vojislav Šešelj u Haškom pritvoru, i dalje zagovara rat kao sredstvo za ostvarivanje političkog cilja: Velike Srbije sa granicama Karlobag–Karlovac– Virovitica, a što prikriveno podržavaju i neke druge vladajuće stranke. To nažalost, ukazuje da još uvijek veliki dio javnog mnijenja, odnosno građana u Srbiji, nije spremno da se suoči sa prošlošću, a samim tim i sa istinom. 

I pored nekoliko sudskih postupaka koji se vode u Srbiji za počinjene ratne zločine u BiH i Hrvatskoj, može se zaključiti da se čini sve da se dokaže kako ti zločini nemaju nikakve veze sa tadašnjim režimom Slobodana Miloševića, i time se pokušavaju amnestirati nalogodavci tih zločina, čime će se pravda samo djelimično zadovoljiti. 

U Bosni i Hercegovini situacija je specifična u prvom redu zbog njenog ustavnog ustrojstva – postojanja dva entiteta – Federacije BiH i Republike Srpske. Svi akteri političkog života u BiH su za punu saradnju sa Haškim tribunalom, što se djelimično i ostvarilo. Većina osumnjičenih se dobrovoljno predala, ali se mora istaći da su najodgovorniji za ratne zločine uhapšeni od strane međunarodnih vojnih formacija, a ne od državnih, odnosno entitetskih (Krajišnik, Krstić, itd.). To je i razlog što predstavnici međunarodne zajednice i dalje od BiH, odnosno Republike Srpske, traže punu saradnju. 

Nesporna je činjenica da je rat u BiH ostavio najteže posljedice. Najokrutniji, najteži oblici ratnog zločina su počinjeni upravo na teritoriji BiH (Srebrenica), u kojima su direktno učestvovale tadašnja SR Jugoslavija, ali i Hrvatska, što se danas uporno pokušava negirati, kako u tim državama, tako i u samoj BiH. Rezultat toga je stvaranje tri ratne istine, tri ratne istorije, koje su suprostavljene jedna drugoj, što otežava put ka utvrđivanju činjenica – istine o samom ratu, posljedicama tog rata, ali istovremeno i izgradnju povjerenja i razumijevanja među građanima BiH. Zbog toga u BiH postoje četiri suprostavljena bloka: tri nacionalna, koja svoju ulogu u ratu pokušavaju prikazati na način da su zločine činili samo oni drugi i da su oni (drugi) odgovorni za sve što se desilo, i oni, nažalost, i danas čine većinu. Četvrti blok, kojeg čine nekoliko građanskih inicijativa, pokušavaju na objektivan način prikazati činjenice iz ratnog perioda, i oni predstavljaju začetnike izgradnje integralnog bosanskohercegovačkog društva. 

Kada je u pitanju odnos vlasti u ovim državama prema nevladinim organizacijama, koje se u prvom redu bave zaštitom ljudskih i građanskih prava, ali istovremeno se bore da se svi ratni zločinci kazne, bez obzira na nacionalnu pripadnost, i iznose činjenice o tome ili iznose materijalne dokaze o broju ratnih žrtava, itd. taj odnos je selektivan. 

Odnos vlasti prema nvo-ima

Vlast ima vrlo negativan odnos prema nevladinim organizacijama koje se bore za istinu o svemu što se dešavalo, nazivajući ih izdajničkim i plaćeničkim organizacijama, dok istovremeno prema takvim organizacijama u druge dvije države imaju vrlo blagonaklon odnos i često rezultate tih organizacija koriste kako bi pokušali one druge satanizirati, a sebe opravdati. 

Mediji

Nažalost, i mnogi mediji se ponašaju u ovakvim situacijama kao i vlasti, a ono što predstavlja posebnu opasnost su i mnoge nevladine organizacije, koje su pod plaštom zaštite ljudskih prava ustvari servis i produžena ruka vlasti i određenih političkih elita, koje su i najveća prepreka ka procesu suočavanja sa prošlošću, a samim tim i sa istinom. 

Ono što zabrinjava je činjenica da, i pored postojanja mnogih materijalnih dolaza o počinjenim zločinima na prostoru bivše Jugoslavije, su počinioci nedostupni pravosudnim organima u ovim državama, ali ih istovremeno akteri političkog života zloupotrebljavaju u određenom trenutku, obično u obračunu sa političkim protivnicima ili u predizbornoj kampanji, znači – ne u cilju utvrđivanja istine. Taj vid zloupotrebe treba spriječiti i učiniti sve da se svi dokazi učine dostupnim tužilaštvima i sudovima, a samim tim i javnosti u ovim državama. 

Posebna analiza učesnika okruglog stola je bila fokusirana na ponašanje novinara i medija u periodu pred rat, u samom ratu, kao i u postratnom periodu. Veliki broj novinara se stavio u službu propagandno-huškačke ratne politike. Istina i potpuna informacija su kod većine novinara izgubile značaj, a oni koji nisu htjeli izdati profesionalnu etiku, izgubili su mogućnost rada u bilo kojem mediju. Poslije nalogodavaca i izvršioca ratnih zločina, etničkog čišćenja, razaranja, itd., najveću odgovornost snose mediji i novinari koji su svojim ratnim izvještavanjem i komentarima stvorili ambijent u kojem su afirmisali mržnju prema drugom, osvetu, stvarali nacionalne heroje od onih koji su činili ratne zločine, itd. Mnogi su takvim odnosom direktno podstrekivali na ratni zločin i time postali saizvršioci mnogih zločina. Činjenica je da pred Haškim tribunalom neće odgovarati ni jedan novinar, ali to ne treba da bude prepreka da pred domaćim pravosudnim organima ne dođe konačno i do pokretanja krivičnih postupaka protiv onih novinara za koje postoje mnogi optužujući materijalni dokazi. To je veliki zadatak i obaveza koja stoji pred akterima civilnog društva, svjesni činjenice da pravda nikada u potpunosti neće biti zadovoljena, ali će biti velika nepravda ukoliko niko od novinara ne bude procesuiran. Posebno cijeneći činjenicu da se mnogi od njih i danas preko medija i svojih emisija obraćaju javnosti, a neki od njih i danas imaju značajan uticaj i političku moć. Ono što predstavlja moralni sunovrat je činjenica da su mnogi od takvih glavni protagonosti medijskih sloboda, kao i prava slobode govora i mišljenja. Za razliku od njih, oni novinari koji nisu željeli da budu dio zločinačke mašinerije, ni danas ne mogu dobiti svoj medijski prostor. 

Analizirajući današnje stanje medija na prostorima ovih zemalja, vrlo je malo medija koji u svojoj uređivačkoj politici imaju kako profesionalne tako i građanske hrabrosti da objektivno iznose informacije o ratu, ratnim zločinima i posljedicama rata. Nijedan novinar koji je pisao onako kako to godi aktuelnim vlastima nije doživio neprijatnost, a oni koji su se hrabro suprostavljali bezumlju, ili su ubijeni, ili su postali trajni invalidi, ili žive pod stalnim pritiskom i prijetnjama. I ova činjenica govori da istina i pravda još uvijek nemaju pravo građanstva u ovim državama. 

Institucionalizacija suočavanja sa prošlošću – Komisija istine i pomirenja

Ideje o osnivanju institucionalnih oblika koji bi se bavili utvrđivanjem činjenica o ratovima i njihovim posljedicama na prostoru bivše Jugoslavije (Komisije za istinu i pomirenje) su različito primljene od strane javnosti u tri države (BiH, Hrvatska i Srbija). 

Prva inicijativa za formiranje ovakve komisije potekla je u BiH krajem 1998. godine (Forum građana Tuzle uputio je apel nevladinim organizacijama, političkim strankama, religijskim zajednicama i drugima da podrže ideju o osnivanju komisije) i dobila je veliku podršku, pa čak i onih čija je politička odgovornost nesporna. Ali, na tome je i završeno, jer je prijedlog nacrta Zakona o Komisiji istine i pomirenja, koji je predat 2001.godine tadašnjem Predsjedništvu BiH i Ministru za ljudska prava, završio u ladici. 

U zadnje vrijeme ideja je aktuelizirana, te je formirana parlamentarna radna grupa koja je izradila novi nacrt zakona.

Nesporna je činjenica da su ovakve komisije postigle određene uspjehe samo ako su osnovane neposredno nakon prestanka rata ili druge vrste sukoba ili kada je postojala jedinstvena politička volja da se utvrdi istina, što u BiH ni danas nije slučaj. Iz tih razloga je razumno postaviti pitanje da li će eventualna buduća komisija moći odgovoriti zadatku koji bude pred nju postavljen.

Osnivanje Komisije za istinu i pomirenje u Srbiji 2002. godine, od strane tadašnjeg predsjednika Srbije, Vojislava Koštunice, je degradiralo ovu ideju, jer zadatak te komisije nije prvenstveno bio da utvrdi istinu nego da omogući svesrpsko pomirenje, da neutrališe mnoge nesporne činjenice. Uzgred treba napomenuti da je tadašnji osnivač komisije Vojislav Koštunica bio najveći protivnik Haškog tribunala i čovjek koji je pružao apsolutnu podršku svim koji su bili osumnjičeni za ratni zločin. Njegovo stajalište je podržavao i jedan dio članova te komisije. Ova komisija je prestala sa radom nakon godinu dana postojanja što je i najbolje što se moglo desiti. 

Hrvatska javnost nikada nije prihvatila ovakvu ideju, niti je ikada postojala politička volja za osnivanjem neke komisije, a dokaz o tome je i Deklaracija o domovinskom ratu koju je usvojio hrvatski Sabor 2004. godine, koji je sramotan akt kada je u pitanju odnos Hrvatske o ratu u BiH 1992.-1995. 

Posebno je potrebno istaći ulogu kako Međunarodnog suda za ratne zločine u Hagu tako i domaćih pravosudno-tužilačkih institucija. Nesporna je pozitivna uloga Haškog tribunala u rasvjetljavanju zločina na području bivše Jugoslavije. Činjenica je da su optuženi i nedodirljivi ratni zločinci (predsjednici, generali, mnogi političari) čime je otvoren prostor i domaćim institucijama da nastave sa procesuiranjem svih onih koji su osumnjičeni za ratni zločin a nisu u nadležnosti Haškog tribunala. Sigurno je da će rad ovih sudova djelimično zadovoljiti i pravdu i istinu. Ali činjenica je da u mnogim postupcima neće moći biti utvrđena materijalna istina, jer sudovi rade po strogim postupcima i mogu cijeniti samo vjerodostojne materijalne dokaze, pa će neki u nedostatku takvih dokaza biti i oslobođeni, posebno imajući u vidu činjenicu da su vlasti u sve tri države činile sve da što više dokaza unište. 

Iz tih razloga moramo stvarati ambijent za utvrđivanje političke i moralne odgovornosti svih onih koji su svojim ne činjenem stvarali ambijent u kojem su urušene sve moralne vrijednosti života.

Stav svih učesnika okruglog stola je bio da se ne donose zaključci, jer je to preambiciozno kada je u pitanju istina kao apsolutna vrijednost, jer je taj cilj nedokučiv i neostvarljiv. Ali upravo je to i razlog zašto se za istinu trajno treba boriti što će biti zadatak svih kojima je stalo do restauracije moralnih vrijednosti na ovim prostorima. 

Većina medija, kako pisanih, tako i elektronskih, je izvjestila javnost o održavanju okruglog stola u Tuzli. Lokalne i kantonalne radio i TV stanice, ali i različite novine kako u zemlji, tako i u susjednim zemljama, su objavile članke sa izjavama nekih od izlagača, te sa glavnim tačkama diskusije. Izdvajamo tekst gđe Tamare Kaliterne (novinarka, članica udruženja “Žene u crnom” iz Beograda) objavljen u listu “Republika”:

U Tuzli se 24. i 25. novembra za međunarodnim okruglim stolom razgovaralo o tome „Kako do istine?“. Organizatori su bili Forum građana Tuzle (FGT) i holandska organizacija „IKV“.  

Na međunarodni skup su došli ljudi iz samo nekih zaraćenih delova bivše Jugoslavije – Bosne, Hrvatske i Srbije. Kosovari i Crnogorci nisu došli, iako je za okruglim stolom trebalo reafirmisati potrebu za istinom i sprečiti politizaciju dokaza o ratnim zločinima. 

Najpre se u BiH pokušalo sa komisijama za istinu i pomirenje, koje su oprobane u Latinskoj Americi i Južnoj Africi. Verski lideri su podržali ideju, pod uslovom da se ne utvrđuje odgovornost verskih zajednica za rat u Bosni. Formiranje komisije su podržale 154 nevladine organizacije. Sastav Komisije za istinu i pomirenje u SRJ koji je odabrao Vojislav Koštunica, sa časnim izuzecima, diskvalifikovao je sve slične komisije na području bivše Jugoslavije, kaže Vehid Šehić, predsednik FGT. 

„Stalno nas drže zakovane za našu prošlost“, reče Šehić, koji smatra da je nemoralno uskratiti istinu žrtvama. 

Na spomeniku 71 Tuzlaku ubijenom 25. maja 1995. piše da ih je ubila granata „četničkih fašističkih zločinaca“. Roditelji onog deteta mlađeg od tri godine koje je ubijeno na Dan mladosti neporecivo znaju da su četnici i fašisti sinonimi i da pogodbe sa „ravnogorcima“ nema.

Federacija BiH je prošle sedmice slavila 25. novembar, Dan ZAVNOBIH. U Mrkonjić gradu je 25. novembra 1943. godine stvorena država BiH. RS taj datum prećutkuje. Mrkonjić grad je dopao RS - srpskom pašaluku BiH.    

Senad Pećanin, direktor magazina „Dani“ kaže da je najbolja komisija za istinu i pomirenje ona u  Međunarodnom sudu pravde gde će se u februaru presuditi SCG za genocid. „Ni reis ul ulema Mustafa Cerić, ni vladika Nikolaj, ni kardinal Vinko Puljić, ni sastav Parlamenta BiH nemaju autoritet da budu u komisiji. Sve stranke su ponosne na učinak ratne politike. Da nema Haga, Radovan Karadžić bi bio legitimni kandidat za Predsjedništvo BiH, a Ratko Mladić bi sjedio u generalštabu bosanske vojske“, kaže Pećanin.  

Mostarski sociolog Slavo Kukić iznosi da u Federaciji BiH ima 70 odsto pristalica Haškog tribunala, a u RS takvih je 47 odsto. Takođe, građani RS nisu, za razliku od stanovnika Federacije spremni da se period od 1992. do 1995. prikaže u udžbenicima povesti, jer „pobuđuje mržnju“. 

U Bijeljini, RS, su na malom, centralnom gradskom prostoru natrpani bronzani spomenici. Na prvom Karađorđević Oslobodilac konjem gnječi, a mačem zamahuje nad glavama trojice ljudi na zemlji. Na drugom, dve kolosalne muške figure u estetici četiri C. Oba su ratne tekovine.     

Selim Bešlagić, ratni gradonačelnik Tuzle, a sada poslanik sa liste SDP-a ispričao je da je sa lokaliteta Crni vrh, tih novembarskih dana, otkopano 600 Srebreničana. Grobnice su udaljene 80 metara od puta Zvornik-Tuzla. Toliko je i od ceste na Fruškoj gori udaljeno stratište Ivana Stambolića. Na Crnom vrhu je otkopana majka sa dvoje dece. Nekima ubijenima su ruke bile vezane pojasnicom, uzete pravodobno iz konfekcije „Standard“ u Zvorniku. Kad je počela ekshumacija, vlasnik zemljišta je pitao forenzičare: „Ko će mi ovo kopanje po mom zemljištu platiti?„. Ništa nije pitao kad su Srebreničane tu sahranjivali leta 1995.   

Stara Pazova je grad-pobratim sa Srebrenicom. Odatle su 1991. krenule četničke vojvode, horde zvane „Dušan Silni“ i „Beli orlovi“, o čijem se minulom radu raspreda za haškim radnim stolovima. 

Mirsad Tokača, predsednik sarajevskog Istraživačko-dokumentacionog centra, nezavisne komisije za nestale u čitavoj BiH, priča da su u Bosni postojale tri etničke komisije. Svaka je tragala za svojima. Od tada do danas u Bosni još ima 14.000 nestalih ljudi. To je 90 odsto svih nestalih na području bivše Jugoslavije.  

Tokačin centar sarađuje sa kolegama iz Hrvatske i Srbije, uključivo Kosovo. „Istina je najbolja kad se temelji na hladnoj faktografiji. “Crna Gora je dobrodošla da nam se pridruži da bi se raskrstilo sa mitovima“, kaže Tokača. 

Zoran Pusić iz zagrebačkog Građanskog odbora za ljudska prava ocenjuje da je slučaj Branimira Glavaša označio kraj gromoglasne „hrvatske šutnje“. „Najvrijednija su svjedočenja ljudi koji su u zločinima učestvovali ili činili zločine. Kad jedni druge dokumentirano i u detalje optužuju, to trijezni javno mnjenje. Kad je počinjalo suđenje Mirku Norcu zbog zločina u Medačkom džepu, po Hrvatskoj su oblačili majice sa natpisom “Ja sam Norac”. Kad je osuđen na dvocifrene zatvorske godine, presvukli su se u majice sa porukom “Ja nisam Norac”. Zločinci su kukavice i vole se sakrivati iza zajedničkih imenica “Hrvati” ili “Srbi“, kaže Pusić.  

Iz Tuzle za Beograd nema direktne saobraćajne veze. Kolega i ja pitamo dve prolaznice gde je autobuska stanica. Jedna objašnjava: „Lijevo, 200 metara, pa onda desno, pa preko mosta, pa pravo“. Okreće se drugarici – „Daj im bona dvije marke za taksi da se ljudi ne muče“. 

„Šta je još trebalo da im učinimo da bi počeli da nas mrze“, pita me kolega kad smo odmakli. 

“Poslah dobri štit da štiti me / Bacih ga potom dobrog jer tišti me”, slutio je Mak Dizdar Bosnu za ratnog vakta. 

Zajedničko za oba dejtonska pašaluka je da ni jedan javni sat ne radi.

Tamara Kaliterna

AF: Ljudskih prava za pola evra 

U tuzlanskom „Merkatoru“, koji je velik poput beogradskog, Merhamet oglašava narodnu kuhinju: „Donirajte jednu KM danas. Nahraniti ćemo jednu osobu sutra“. Jedna KM vredi pola evra.  

Učesnicima „okruglog stola“ se na engleskom jeziku nudi „Balkanski godišnjak o ljudskim pravima“. Dvojica građana uzimaju godišnjak i stavljaju u kesu iz „Merkatora“. Na pitanje „Da li znaju engleski“, odgovaraju odrečno i dodaju: „Bolje da su nam dali nešto konkretno“. 

AF: Gluvonemi na tri jezika     

Miodrag Živanović, sa banjalučkog Filosofskog fakulteta podsetio je da su se u Fazlagića kulu vratili Bošnjaci koji koegzistiraju sa Srbima. Zavidljivci pričaju kako su „Bošnjaci doveli svoju stoku, kojoj srpska stada ne daju da pase“. Uvođenje TV dnevnika za gluvoneme na federalnoj TV provociralo je pitanja – na kom jeziku interpretator prevodi gluvonemim gledaocima. Predloženo je da se uvedu tri gestikulacije za gluvoneme – bošnjačka, hrvatska i srpska. U međunarodnom vozu iz Zagreba za Ploče u Banjaluci otpravnik traži da putnici pređu u hrvatski ili vagon Federacije, a vagon železnica RS da se otkači.  

„Mali broj ljudi osjeća Bosnu kao svoju državu“, nadometnuo je Živanović. „Na prvom mjestu im je evropski, pa etnički identitet. Na posljednjem mjestu je državni identitet“, kaže Živanović. 

“MEĐURELIGIJSKO RAZUMIJEVANJA” – Trebinje, 8-9.12.2006.

Uvod

Osnovni motiv održavanja konferencije u Trebinju je pojam dobro poznat na Zapadu, ali nažalost još uvijek nedovoljno poznat i korišten u Bosni i Hercegovini – “međureligijsko razumijevanje”. Jer kako je rekao jedan cijenjeni učesnik skupa (fra Ivo Marković) ”.. mi smo u BiH, u ekumenizmu, naučili i navikli se na riječ dijalog, a pojam međureligijskog razumijevanja je jedan slijedeći korak u dijalogu usmjeren ka suživotu”. Upravo to međureligijsko razumijevanje je bila tema dvodnevnog dijaloga među pripadnicima više religija koji su se odazvali pozivu i učestvovali u vrlo konstruktivnom razgovoru. 

Na poziv za ovaj skup se odazvalo oko 40 učesnika. Domaćin i suorganizator skupa (pomoć IKV-u i FGT-u na lokalnom nivou) je bila nvo “Liga za zaštitu privatne imovine i ljudskih prava” iz Trebinja, mada je neformalni domaćin ipak bio Episkop Zahumsko-hercegovačke i primorske episkopije Trebinje, vladika Grigorije, koji je na određeni način dao vrlo upečatljiv dojam i doprinos ovoj konferenciji. Skupu su prisustvovali: pripadnici četiri konfesije u BiH, ali i iz susjednih država, pa i iz Nizozemske, zbog čega je skup imao i regionalnu dimenziju; predstavnici vlasti, posebno izdvajamo pozdravni govor i poruku načelnika Opštine Trebinje; profesori sociologije, filozofije i političkih nauka, kao i teolozi sa raznih teoloških institucija, kako u BiH, tako i iz Srbije i Hrvatske; predstavnici nevladinih organizacija i veliki broj predstavnika medija kojima je ovaj skup bio naročito interesantan.   

Konferenciju je većim dijelom vodio Vehid Šehić, predsjedenik Foruma građana Tuzle, koji je dao uvodnu riječ. “Svjedoci smo pretvaranja cijele kulture u ideologiju, kaže Šehić, kako na individualnoj tako i na svjetskoj razini, u sredstvo koje služi zemaljskim interesima, a to zapravo znači u sredstvo za izazivanje sukoba među ljudima i narodima. I neki žele da zloupotrijebe religiju i da stvore jedan vještački sukob, kako se često čuje – civilizacijski sukob. Religija je od svog početka bila dio kulture, bolje rečeno, središte kulture, što znači da je i ona bila korištena – i danas se koristi, kao sredstvo za proizvođenje straha od drugih, za proizvođenje mržnje prema drugima, i time sukoba s drugima. Zato je zadaća religije da se odupre svim internacionalnim i nacionalnim nosiocima moći koji je žele pretvoriti u ideologiju, tj. u instrument svoje moći, koji je žele pervertirati, pretvoriti u proturječje njoj samoj, njezinoj vlastitoj biti”. 

Gosp. Metju Hermans iz IKV-a je takođe jako dobro oslikao razlog održavanja ovog skupa rekavši “ovdje smo danas da ponovo uzmemo svoj teritorij i da prekinemo praksu zloupotrebe vjere, svi mi za ovim stolom, ljudi različitih vjera i uvjerenja, ujedinjeni u želji da saslušamo jedni druge, da razumijemo jedni druge, da slavimo našu različitost, gradimo mostove i jačamo mostove tolerancije, oproštaja, saosjećanja i mira”. 

Oprost dati i oprost prihvatiti

A kada je o oprostu riječ, riječi oprostiti i oprost dati su mnogo puta citirane tokom konferencije i pokazale su se kao jedne od ključnih riječi konferencije. Naročito kada dođu iz usta jedne od znamenitijih osoba skupa – Vladike Grigorija, Episkopa Zahumsko-hercegovačke i primorske episkopije Trebinje. Bosanskohercegovačkoj javnosti je dobro poznata nečasna uloga nekih ljudi iz Trebinja na čijem su području, tokom rata u BiH, bile stacionirane snage vojske bivše Jugoslavije, koje su napadale i granatirale obližnji Dubrovnik, mjesto koje je prije rata vrlo blisko sarađivalo sa Trebinjem. I utoliko veći značaj imaju riječi Vladike, kada kaže: “Mi kao ljudi koji verujemo u Boga i kao ljudi koji treba prije svega da vole ljude moramo biti spremni da uvek i iznova izgovorimo tu lepu reč – oprosti i izvini. I evo kao domaćini, mi svima govorimo oprosti i oprostite i izvini i izvinite, jer smo svesni svoje grešnosti i u tome vidimo veličinu. I svesni smo takođe da je onaj koji oprašta veličanstven i da je veliko reći oprosti i izvini, ali isto tako da je veličanstveno oprostiti”. I nije samo Vladika u ime građana Trebinja pružio ruku pomirenja, učinio je to i načelnik Opštine Trebinje, gosp. Dobroslav Čuk, koji je rekao da je poruka mira iz Trebinja poslata već više puta i susjedima i svijetu, i da je šalje i ovom prilikom, a konferenciju smatra jednom  vrstom pozitivnog odaziva toj poruci.  

Bog je jedan

Ključne riječi “oprost dati i oprost moliti” naglašava i fra Marko Oršolić iz Internacionalnog interreligijskog multikulturalnog centra (IMIC), kada govori o tome kako uspostaviti mostove povjerenja između religija u BiH. Shvatili smo i danas da je dijalog stvarno obogaćenje, kaže fra Marko, i treba da se naučimo da nema u povijesti religija primjera da su tri religije tako bliske kao što su judeizam, kršćanstvo i islam. Nema paralele za tako bliske religije kao što su ove, jer se Objava djelimično čak isprepliće. Isprepliće se judo-kršćanska objava, a osim toga, što je ovdje više puta spominjano, Bog je jedan, što je ključno. Kako se ko njemu obraća, klanja ili posti ili 30 dana ramazani, to su sve modaliteti. Ali ključno je, Islam već u Kur'anu časnom, već u drugoj suri, kaže da je Bog vaš, tj. Židova i Kršćana, i naš, jedan te isti. Katoličkoj crkvi je trebalo jako dugo, tek u II Vatikanskom saboru, da kaže da je Bog jedan te isti, da i Muslimani i mi vjerujemo u jednog te istog Boga. Jer Bog je jedan.

Ova, vrlo značajna teza o jednom Bogu, koju opet Zapad vrlo dobro poznaje, a u BiH se vrlo vješto manipulira sa njom, je potvrđena i potcrtana od gotovo svih govornika. Tako npr. Vladika kaže “Svaki čovjek je stvorenje Božije, kao i sve ono što ga okružuje. Mi tako vjerujemo. Prema tome, svaki čovjek, ako hoće, može biti i postati sin i prijatelj Božiji.”

Po fra Marku ključno teza je da i jedni i drugi i treći, i Židovi i Kršćani i Muslimani, treba da shvate da ne posjeduju totalnu istinu, jer Bog je nešto apsolutno ispred nas, da se mi moramo približiti, a približavamo se najbolje kroz dijalog. Kroz religijski dijalog, jer mi tada svoju poziciju bolje razumijemo i shvaćamo, a drugo, isto tako se obogaćujemo. A što je najvažnije, mijenjamo sudbinu ljudi.

Tema međureligijskog razumijevanja je obrađena od strane odabranih uvodničara sa tri aspekta: teološki (sve četiri konfesije, kršćanstvo (pravoslavlje i katolicizam), islamizam i judaizam), sociološki i filozofski aspekt. 

Teološki aspekt teme

Govoreći o temi iz teološke perspektive, fra Mile Babić, dekan Franjevačke teologije iz Sarajeva, je naglasio razliku i potrebu jedinstva između dijalektičke i analoške spoznaje. Tako on tvrdi da je dijalektički princip bit kršćanstva, očituje se u Novom zavjetu, u tome da Bog ljubi prvenstveno svoje neprijatelje. Dok nasuprot tome život po analoškom principu uključuje dvoje ili asimilaciju ili geto, tj. sektu. Taj način života u istom i s istima, koji nije sposoban za život s drugima doveo je do rata na prostoru bivše Jugoslavije. Taj analoški princip se, zapravo, temelji na strahu od drugoga, na strahu od onoga koji nisu isti kao mi. Ali, istovremeno, važna su oba principa i analoški princip i dijalektički princip. Povjerenje u druge i povjerenje u apsolutno drugog, tj. u Boga, ljubav prema drugima i prema apsolutno drugom, omogućuje dijalektičku spoznaju. Omogućuje razumijevanje drugih i apsolutno drugoga. Ako mi kršćani nismo sposobni razumjeti one koji se od nas razlikuju, one koji su drukčiji u svakom smislu, osobito u religioznom smislu, onda je to dokaz da smo mi kršćani prestali biti kršćani, tvrdi na kraju fra Mile Babić.

Diskutirajući o sličnostima, koje nesumnjivo postoje između hrišćanstva, islama i judaizma, đakon Zoran Aleksić, magistar teologije sa Bogoslovnog fakulteta Srpske Pravoslavne Crkve Beograd, je naglasio, da previše insistirati na sličnostima može da bude i opasno, prije svega zbog toga što se stiče utisak da mi propovedamo razumijevanje, tolerantnost i mir, samo zbog toga što smo slični jedni drugima, dok naš odnos prema onima koji nam to nisu ostaje krajnje nedefinisan. Ali ako se držimo toga da u ljubavi uvažavamo slobodu drugoga, jer sloboda i ljubav su glavne i osnovne karakteristike čovečijeg bića, i dalje nas razumevanje i tolerancija obavezuju. Tu slobodu kojom je Bog obdario čoveka, mi moramo i dužni smo da poštujemo i uvažavamo i kod drugih ljudi i to je ono na čemu svi treba da insistiramo. Ta sloboda mora biti spojena s odgovornošću. Sloboda bez odgovornosti nedostojna je čovjeka, a odgovornost bez slobode nedostojna je Boga. Razlike u dogmatima vere i religijskoj koncepciji nisu osnovni uzrok netrpeljivosti i nasilja. Nego, prije svega, egoizam, kome je svaki pojedinac sklon, bez obzira na to kojoj naciji ili religiji pripada. 

Ova a i neke druge slične diskusije su potaknule i tezu o legitimnosti vjerovanja ili nevjerovanja u Boga. Zajednički stav svih je najbolje izražen kroz riječi don Ivana Grubišića, sa Instituta za primijenjana sociološka istraživanja iz Splita, koji kaže: “legitimno je, došli smo danas u tu fazu razmišljanja, da su sva tri stava u odnosu na Boga legitimna: stav: vjerovati u Boga – legitiman stav, stav: nevjerovati u Boga - legitiman i indiferentan stav – ne zanima me Bog, opet legitiman stav. Sva tri ta stava su legitimna, jer znanstveno, ni jedan ni drugi ni treći nisu dokazana. Legitimno je vjerovati ili ne vjerovati.”

Stav Islama u odnosu na međureligijsko razumijevanje iznijeo je Hadži Seid eff Smajkić, mostarski muftija. Po njegovom vlastitom ubjeđenju, kako kaže, taj stav ne odudara od stava drugih vjerskih učenja, i Pravoslavne crkve i katoličanstva. Istina, postoje ogromne predrasude među religijama, kao i nepoznavanje, čak i unutar, pojedinačno svake konfesije, a posebno nerazumijevanje drugačijeg svjetonazora, druge vjerske zajednice. Međutim učenje svih religija počiva na osnovnim principima, a to je i islamski stav, bez ikakve dileme, strogo definiran, o jedinstvu Boga svih ljudi. I uistinu je to osnovni islamski postulat, kaže eff Smajkić. Isto tako, osnovno islamsko načelo je da i mi vjerujemo u sve poslanike, kako ih mi zovemo terminološki, Abraham ili Ibrahim ili Mojsije. Islam ne pravi razlike među ovim navjestiteljima vjere. Najbolji kod Boga je onaj koji je najbolji prema Božijim stvorenjima, kaže se u Islamu  i uopšte se ne spominje pripadnik Islama ili nepripadnik Islama itd. 

Eff Smajkić se posebno osvrnuo na odnos Islama prema drugim religijama i način širenja Islama izričito naglašavajući nenasilne metode. U principu, islamski stav je – pozivaj u Islam mudro i sa lijepim savjetom, ali nikada ne upotrebljavaj silu. Istovremeno izrazi poštovanje prema drugome i drugoj vjeri, ali i agnosticima i nevjernicima, jer u Kur'anu kada se recimo obraća nevjernicima, sura se zove “Nevjernici”, kaže se: «Reci, ja ne obožavam ono što vi obožavate, a niti vi obožavate nevjernici ono što ja obožavam. Vama vaša vjera, a meni moja.»  Iz ovih nekoliko fragmenata koje sam ja iznio, kaže na kraju eff Smajkić, pridružujem se ovoj diskusiji gdje svi svjedočimo jednog Boga, istom tom kalemu, koji može da se grana i ovako i onako, da smo svi bića jednog Stvoritelja i da ni jedna vjera ne potiče na neprijateljstvo.

Govoreći o međureligijskom dijalogu, gosp. Jakob Finci, predsjednik Jevrejske zajednice opština BiH, je naglasio da dijalog jednostavno nema alternative u bilo koje vrijeme i u bilo kojim uslovima. Mi koji nerijetko uzmemo Sveto pismo u ruke, kaže gosp. Finci, kad čitamo recimo proroka Isaiju, koji govori o vremenu koje će doći kada će se sablje i mačevi prekovati u plugove i kada će vuk i janje zajedno spavati, nekako pesimistički kažemo – nikad se to neće desiti, barem neće za našeg života i u neko naše doba. Međutim, u Svetom pismu, ćemo naći svjedočenje o Noi, koje poznaju i druge religije, gdje su se u jednom kriznom momentu čovječanstva, kad je pretio potop, zajedno na Noevoj lađi našli i vuk i ovca, i lav i janje, i niko nikoga nije pojeo, zato što su svi bili u zajedničkoj opasnosti. I ja mislim da je danas, na početku 21. vijeka, čovječanstvo ponovo u zajedničkoj opasnosti i da je zbog toga vrijeme, da simbolički govoreći, vuk i ovca, ako ih uzmem kao neke tradicionalne neprijatelje, da zakopaju sjekire i da počnu živjeti i raditi zajedno, jer čini se da svim onim opasnostima pred kojima zemaljska kugla, pa samim tim i čovječanstvo stoji, možemo da se odupremo samo radeći zajedno i radeći na dobrobit jedni drugih.

Filozofski aspekt teme

Diskutovati o filozofskim osnovama razumijevanja, rekao je prof. Miodrag Živanović, sa Filozofskog fakulteta Banja Luka,  podrazumijeva cijelu filozofiju i cijelo iskustvo duhovnog horizonta Zapada. Filozofski aspketi razumijevanja i međureligijskog dijaloga obuhvataju dva velika bloka pitanja. Prvo, to su sadržaji koji su nekada identični, nekada slični unutar filozofije i unutar religije. Riječ je, dakle, o prvim i posljednjim pitanjima svijeta, riječ je o moralnim vrijednostima i riječ je o cjelokupnom totalitetu čovjekove egzistencije. Ti sadržaji na ovaj ili onaj način promiču i onim područjem koje nazivamo filozofijom i onim područjem koje nazivamo religija. Drugi veliki blok tih pitanja se odnosi na pitanje kako i na koji način ove sadržaje, ove vrijednosti prevesti u život? Kako obogatiti život sa ovim ili ovakvim vrijednostima? I tu, naravno, postoji cijeli niz raličitih odgovora.  

Prvi blok tih tzv. unutrašnjih sadržaja koji pripadaju i filozofiji i religijama nam pokazuje sljedeće: mi, zapadni ljudi, sudionici zapadnog duhovnog horizonta, promatramo povijest i njene slike držeći se za ruke. Pred očima nam promiču pojmovi, kategorije, slika substancije, slike suštine, slika smisla života, smisla smrti, itd. I držeći se za ruke tokom nekoliko hiljada godina, mi smo zaboravili da se upitamo ko je ovaj koga držim za ruku. Dakle, ovaj drugi, kakav je to čovjek, možemo li se mi razumjeti. Zato smo postali taoci metafizike i metafizičkih konstrukcija. A zaboravili smo, dakle, ko je taj koga držimo za ruku i koji takođe mene, ili nas, drži za ruku. To je iskustvo koje vidimo od Platona do Hegela, i do svega onoga što se naziva postmoderno mišljenje. 

Naravno da moramo naći načina kako da izađemo izvan metafizičkih konstrukcija, kako da razumijemo ovoga ili ove ili sve nas skupa koji se držimo za ruke. No šta se događa kod tog pokušaja da ostvarimo taj prenos, obogaćivanje života sa sadržajima koje nude kako filozofija tako i religija? Događa se to da često radimo na vještački način. 

Ja sam uvjeren, tvrdi dalje prof. Živanović, da postoje načini da ove sadržaje učinimo takvim da su prijemčivi za život, kao što bi i život trebao da je prijemčiv za same sadržaje. 1966. godine je pronađen granični kamen Platonove akademije, kamen koji je bio ugrađen u zid, koji je obuhvatao Platonovu akademiju. Sa jedne strane tog graničnog kamena je bilo znanje, a sa druge strane je bio život, koji se na čudesne načine giba i jednostavno je ta slika tog zida Platonove akademije pokazivala da je umijeće obrazovanja, pa i umjeće prevođenja ovih vrijednosti u život, jednostavno takvo da moramo stalno prekoračivati zid koji dijeli znanje od života. 

Sociološki aspekt teme

Sociološki aspekt međureligijskog dijaloga posebno je obradio prof.soc. Dino Abazović sa Fakulteta političkih nauka Sarajevo. On se posebno osvrnuo na odnos religijskih zajednica i politike u BiH, tvrdeći da je religija u BiH dobila izrazito politička obilježja. Ali kao što na Zapadu uzmak institucionalne religije nije istoznačan sa uzmakom same religije, tako ni u BiH revitalizacija religije u javnoj sferi ne mora se nužno podrazumijevati kao porast osobne religioznosti. Za razliku od zapadnoevropskih zemalja gdje postoji visok stupanj vjerovanja, pripadnosti vjeri, ali gdje istovremeno imamo deklinaciju odlaska u obrede, molitive, posvećenosti religijskim institucijama te se može upotrijebiti i termin “vjerovanje bez pripadanja”, nama bi, nasuprot tome, možda više odgovarala sintagma “pripadanje bez vjerovanja”. Da li nas to razlikuje od ostatka Evrope, postavlja retoričko pitanje gosp. Abazović, i dodaje da istraživanja pokazuju da u tome ima dosta istine. 

Druga bitna stvar koju je prof. Abazović naglasio je ponašanje religijskih vođa nakon pada onoga što nazivamo komunističkim režimom. Jasno je da je karakteristika tog režima bila ograničavanje uticaja religije u društvu. Od perioda kada su bili marginalizirani, kontrolirani, pa čak i ugnjetavani, religijske vođe su se iznenada našle u istuaciji da im se političari, mediji, pa čak i profesori dodvoravaju. Oni nisu navikli biti u središtu pažnje, tako da je većina njih bila podložna manipulaciji na osnovu sve te pažnje i laskanja, tvrdi na kraju prof. Abazović.

Religija i nacija

Govoreći o nacionalnom identitetu, prof. Abazović kaže da je prisutna sve veća nesigurnost u određenju onoga što čini validnu osnovu za nacionalni identitet, jer je BiH u procesu, kao i  veliki dio svijeta, da sekularna država, nacija, je sve manje uspješna odupiranju naletima globalizacije. To je čak slučaj i u Francuskoj gdje neki istraživači kažu da laicitet gubi svoj značaj upravo zato što je tamo pobijedio. A poznata je francuska laička škola. 

Naročito su u tom smislu konfliktna i postkonfliktna društva, karakterizirana multikonfesionalnošću, pogodna za procese povećanja religioznosti. Specifičnost našeg društveno-političkog miljea ogleda se naročito u etničkoj i konfesionalnoj strukturi stanovništva. Ono što se, naravno, spominje kao opšte mjesto u istoriji BiH jeste uloga religija u procesu primarnog samoodređenja njenih etniciteta. Povjesni subjektivitet ovdje nije ostvario istoznačnu nominalnost prostora i nacije, nego je izrazio tradicionalnu komponentnost njenih naroda. Nije se oformila jedna nacija, već nacionalni pluralizam, tj. nacionalni trijalitet. U procesu nacionalnog diferenciranja, religije i konfesije su imale ključnu ulogu. Većina stanovnika ima jasno izraženu samoidentifikaciju, naročito konfesionalnu, i ona se prije svega ogleda u kontekstu određenja spram drugih. Sigurno je da svi u BiH imaju izraženu konfesionalnu pripadnost. Ali religijska i konfesionalna samoidentifikacija nipošto nije istoznačna sa religijskom participacijom. I nije rijetkost, a pogotovo ne u BiH, da je stepen religijske, odnosno konfesionalne samoidentifikacije po nekoliko puta veći od stepena religijske praticipacije. U Bosni i Hercegovini zadnji podaci pokazuju da je to 4-5 puta. Pojednostavljeno, svaki 4 ili 5 stanovnik koji kaže da ima religijsku samoidentifikaciju, prakticira religiju. Naročito je bitan proces povratka religijama i izlazak iz privatne u polujavnu ili javnu sferu i kod nas je zaista došlo do desekularizacije javnog života, rekli bismo deprivatiziranja religije par excellance. To se ogleda povećanom participacijom u religijskim aktivnostima, naglašavanjem religijske pripadnosti, prisutnost religijskih zajednica u političkom i javnom životu, naročito u medijima, itd. 

Ovdje je takođe, kao i u ostalim državama na Balkanu, veoma prisutna simbiotička zajednica između nacionalnosti i religije. Pri tome kao da se svjesno zaboravlja da su najbrojniji pripadnici ovdašnjih vjerskih zajednica, zapravo sljedbenici univerzalnih religija. Dakle, onih koje se obraćaju čitavom čovječanstvu. 

Zašto je, na kraju, bitno praviti razliku između etničkog i religijskog identiteta u BiH. Ukrtako, religijski identitet je stvar zajedničke teologije rituala i vjerovanja. Etnički identitet je pak stvar zajedničkih predaka, istorije, jezika, kulture i religije, ali ne obavezno religije. Ukoliko ne možemo praviti razliku između ova dva identiteta, onda se ne možemo ni nadati da je moguće odrediti liniju koja razdvaja etničke i religijske konflikte. Ako u poslijekonfliktnom društvu, kao što je bosanskohercegovačko, imamo jednu takvu intelektualnu konfuziju, dakle ne razlikujemo religijski i etnički identitet, onda potkopavamo legitimnost religije kao instrumenta mira, a njen unutarnji potencijalni za razrješenje konflikta biva ozbiljno ugrožen. Stoga, možda iz upravo najsebičnijih razloga po kojim želimo da vjera ili pripadnost etničkoj grupi budu jedini razlog postojanja čovjeka, moramo dopustiti da naš susjed, isto tako u miru, gradi svoj identitet i to u pravcu u kome on to želi. Politička irelevancija vjerskog ili bilo kojeg drugog kolektivnog elementa, tako ustvari znači njihovu životnu relevanciju i u tom smislu možemo govoriti o potencijalu vjerskog za izgradnju identiteta. 

Doprinos u ovom dijelu diskusije dao je i fra Ivo Marković, pokušavajući objasniti specifični odnos nacije i religije u BiH. On tvrdi da su religije u BiH žrtve, robovi nacionalnoga područja. Nacije ne žele ostaviti religiju. Dakle, imamo nacionalni religiozitet ispražnjen od vjere, od religioznih vrednota, mi to kažemo od Boga, i nacije se ne žele toga odreći. U nas je bio religiozni rat, kaže fra Ivo, to je bio rat između Kršćanstva i Islama, samo ta religija koja je vodila rat je nacionalni religiozitet. U njemu nije bilo Boga. Isti je srpski nacionalizam koji je napravio zla, ili hrvatski ili bošnjački, kao islamski terorizam. To su sve instrumentalizacije religije gdje apsolutno nema Boga. Teroristi nisu vjernici, niti su vjernici četnici ili nacionalisti Hrvatske. 

Religija i politika

O instrumentalizaciji religije u političke svrhe se od više govornika moglo čuti, pa je tako i o ratu u BiH rečeno (Vladika Grigorije) je posledica više faktora. I nadasve, vrlo komplikovanih istorijskih naslaga i predrasuda koje su dovele do toga da se ljudi, braća istog jezika i iste krvi, istrebljuju u ime odbrane svoje vjere, čak i identiteta. Verske zajednice moraju da rade na tome da se ovo ne prepusti zaboravu, već da se duboko analiziraju svi uzroci koji su doveli do takvog sukoba i da se ne dozvoli dalje korištenje vere za rešavanje problema koji postoje na drugim nivoima. Činjenica je da su oni koji su činili zločine na sve tri strane bili ljudi, koji nisu bili ljudi od istinske vere u svojim zajednicama. Drugi problem je, i često se čuje takav prigovor, što pojedini ljudi od vjere na svim stranama, u ključnom trenutku polarizacije na verskom i etničkom planu, nisu iznašli dovoljno snage da se suprostave opštem ludilu mržnje i rata. Da bi se sprečilo ponavljanje toga u budućnosti o ovome treba razgovarati i sve aspekte ovog problema duboko analizirati, a ne izbegavati ove teme jer će se time samo dati zeleno svetlo zlim ljudima na svim stranama da i dalje koriste veru i ime Božije za mržnju i zločin. Ona zajednica koja pokaže veću iskrenost i odgovornost u ovom delu, pokazaće da je najbliža Bogu. Jer ljubav prema Bogu meri se ljubavlju prema čoveku, kao što bez čovekoljublja nema istinskog Bogoljublja.

Kada su nakon pada komunizma na vlast u BiH došle nacionalne stranke (SDA, SDS i HDZ), one su tijesno surađivale s vjerskim zajednicama, osobito s vjerskim dostojanstvenicima. (Mile Babić). To je zapravo bilo vraćanje na staru paradigmu u odnosima između religije i politike, na paradigmu koja je u zapadnoj Europi vodila tijekom novog vijeka u vjerske ratove između katolika i protestanata, na paradigmu koja je u zapadnoj Europi prevladana nakon Francuske revolucije. Nacionalni političari i ideolozi u BiH se do dana današnjega pozivaju na svoju religiju kao na temelj svoje politike i na podršku koju im pružaju vjerske zajednice preko svojih velikodostojnika. Na taj način nacionalni političari stavljaju religiju u službu politike, u službu nacije, u službu nacionalizma. Na taj način religija izdaje Božje vrijednosti, tj. univerzalne vrijednosti, na taj način, dakle, podlaže nebeske vrijednosti zemaljskim interesima. Za to smo krivi mi unutar religije: mi vjernici i hijerarhija, a krivi su i oni izvan religije. Mi što se dopuštamo instrumentalizirati, a oni što nas instrumentaliziraju. Religija kada je slobodna, kada je, dakle, odvojena od države i politike, može služiti svojoj svrsi: može služiti Bogu i čovjekovu spasenju. Potrebno je uvesti i praktično provesti tu paradigmu, a napustiti paradigmu koja je vodila u etničko čišćenje. 

Različite religije danas u svetu ne žive više kao izdvojene zajednice. Mešanje svetskog stanovništva dovelo je do toga da se verske razlike sve više koriste kao sredstvo ostvarenja određenih političkih ciljeva i ambicija. Zato verski lideri imaju odgovornost da spreče zloupotrebu vere za dnevno-političke svrhe. Ukoliko verski lideri nisu dovoljno odgovorni i svjesni ove opasnosti, mogu da postanu i nesvesno oruđe političkih i vojnih krugova što dovodi do rata, stradanja i uništavanja ljudi i svebožanske tvorevine.

Religija i ljudska prava

Najsnažniji doprinos u radu konferencije, kada se govori o ljudskim pravima i religiji, dao je u svom vrlo nadahnutom izlaganju gosp. Karel Blei, predsjednik nadzornog odbora IKV/Pax Christi iz Nizozemske.

Polazeći od teze da se u praksi često susrećemo sa suprotnošću između ljudskih prava i religije, gosp. Blei je nastojao pružiti objašnjenje kako se taj jaz između diskursa o ljudskim pravima i vjerskog diskursa može premostiti? To, kao prvo znači da moramo s jedne strane razmotriti taj jaz, a sa druge strane moramo uspostaviti most između dvije strane.

Često vjerska ubjeđenja, kaže gosp. Blei, ne idu zajedno sa angažiranjem za ljudska prava. To je lako razumjeti onima koji shvataju da i religija ili vjera i angažman na ljudskim pravima pripadaju po svom porijeklu različitim duhovnim svjetovima. Vjera, religija u svojim različitim oblicima predstavlja jedan stari fenomen, dok je svjesnost ljudskih prava relativno moderna. Pa prema tome i jaz između vjerskog diskursa i diskursa ljudskih prava predstavlja jaz između tradicije i moderniteta. 
Neophodno je zbog toga uspostaviti most između vjere i ljudskih prava i zbog toga što sama vjera predstavlja osnovni element ljudskog života, ljudskog društva i ljudske kulture. Ideja da se vjera može eliminirati, ili staviti u stranu, da bi se omogućila izgradnja pravednog demokratskog društva predstavlja nonsence, predstavlja himeru. Ako religija nije uključena, svaki pokušaj da se izgradi pravedno društvo je unaprijed osuđen na propast. Ali, vjera se ne može uključiti na taj način što tražimo od vjernika da pomiješaju svoje vino vjere sa malo vode. Do ljudi je, do naroda, da odluče, da li i u kom stepenu žele da budu religiozni. Vjerski ljudi i vjerske organizacije, crkve, džamije, moraju se prije svega upitati da li je njihova vjerska tradicija otvorena za modernite. Da li je ljudska dobrobit u samom srcu onoga što vjera tvrdi da predstavlja? Hrišćani/kršćani, jevreji i muslimani, svi se obraćaju jednom Bogu – stvaraocu i spasiocu čovječanstva. Oni mogu imati različito razumijevanje o tome kakav je Bog i ko je Bog, ali oni vjeruju u Boga, kao biće koje nastoji da dovede ljudsko biće do ispunjenja svoje svrhe. Da li može stvarno vjerovanje u Boga uključivati i činjenje zvjerstava? Jasno je da je svako tumačenje svetih spisa koje bi opravdalo takve činove, po definiciji lažno. I čim to shvatimo to nas otvara za saobraćaj sa drugima, sa ljudskim bićima koji mogu biti vjernici na različit način, ali istovremeno, to su Božija stvorenja u kojeg mi vjerujemo. I to nam otvara put da shvatimo i njihova ljudska prava. Pa prema tome, tada religija ne predstavlja prepreku u angažmanu u ljudskim pravima. Nasuprot tome, i kao što bi to trebalo biti, ona predstavlja najjači mogući poticaj na tom putu. 

Međureligijsko razumijevanje u praksi

Više je dobrih primjera na ovom skupu prezentovano, počevši od Grupe Most iz Holandije koja je dugo i ustrajno radila u Tuzli, fra Mirka Majdančića iz Franjevačkog samostana iz Fojnice pa do Milana Sitarskog koji je imao zapaženu video prezentaciju onoga čime se bavi Beogradska otvorena škola a vezano je za međureligijsko razumijevanje i dijalog. Ali nekako se nameće Tuzla i tuzlanski model tolerancije, kao najočitiji primjer. O tome su svjedočila dva velika prijatelja, fra Petar Matanović, bivši gvardijan Franjevačkog samostana u Tuzli i Muhamed eff. Lugavić, glavni imam tuzlanski iz tog ratnog vremena, kada su obojica uz podršku i aktivno učešće lokalnih tuzlanskih vlasti davali svijetli primjer međusobnog uvažavanja i prije svega čovjekoljublja. 

Prije desetak ili petnaest godina situacija u kojoj smo se nalazili svi skupa u Bosni i Hercegovini, pa i prostorima bivše Jugoslavije, je bila prilika da pojedini ljudi pokažu u prvom redu svoje ljudstvo, pa onda ono što zastupaju i ono što rade i čime se bave, kaže fra Petar. I mislim da je taj odgoj, kućni odgoj i ono što nosimo od svog djetinjstva vjerovatno najznačajnije u našim kasnijim životnim prilikama. Bilo je raznih iskušenja koja su se lomila i preko mene lično, ali uvijek je bilo ono najvažnije – gledati oko sebe i pokušati raditi s ljudima koji ti pružaju priliku da s njima radiš. Bila je sretna okolnost da smo imali na čelu islamske zajednice, posebno u duhovnom smislu, gosp. Lugavića. Uvijek je bio spreman na razgovor, to je bilo vidljivo i u javnim sredstvima priopćavanja i na televiziji i na radiju a i u suradnji sa predstavnicima državne i vojne vlasti. Mi smo nastojali da prvo sačuvamo ljudstvo i obraz i to je bilo najvažnije. 

Mislim da će ova naša budućnost, nastavlja eff. Lugavić, ležati u tome koliko budemo to mogli spustiti dole među narod, da se ljudi međusobno poštuju, uvažavaju i da na nekakav način pokušavaju međusobno razumijevati. Najbolji mogući primjer će biti kad vide mene i Petra, kad nas vide zajedno, a mi smo često, Boga mi, kad god imamo vremena, zajedno, posjedimo, popijemo kafu. Boga mi, nismo mi to radili da nas ko vidi, nego stvarno nadjemo vremena za to. I onda kažu ljudi: “eno vidiš, eno one dvojice, eno ih opet sjede”, nekima je plaho drago, nekima je nako ko i svakom, ali ima velikog uticaja. Ja Boga molim, a i nadam se da će nam molbe uslišiti, evo mi danas prizivamo toliko Boga sa svih strana, nečija će se dova ili molba ukabuliti, pa će nam ako Bog da biti bolje, a Boga mi da pomogne i ovima dole, ovima vlastodršcima, u politici, da i oni malo i nas čuju i razumiju, da na nekakav način trebaju i oni da se susretnu, da ne budu samointersni, nego da imaju interese naroda. 

4. Urbana kultura

Aktivnosti Urbane kulture Foruma građana Tuzle u 2006. godini:

Predstavnici Urbane Kulture Emina Babović i Mirela Arifović učestvovale su na radionici “Kako do lokalne omladinske politike?” koja je održana 27.-28.02.2006. godine u organizaciji Helsinškog parlamenta građana Tuzla. Radionica je organizovana u sklopu aktivnosti regionalnog partnerskog projekta pod nazivom “Učešće mladih u procesu donošenja odluka” čiji je glavni nosilac “Civitas Foundation for Civil Society” Kluž, Rumunija. 

Sastanak Urbane kulture održan je 10.03.2006. Sastanku je prisustvovao Nedim Begić, predstavnik Different Style-a, muzičke organizacije za promociju elektronske muzike iz Tuzle. Članovima je predstavio projekat koji će Urbana Kultura i Different Style zajednički realizirati u aprilu. Riječ je o akciji čišćenja oronulog kulturnog spomenika Bacač diska. Cilj ove akcije je da se podigne svijest mladih o kulturnom nasljeđu kako njihovog grada tako i cijele BiH. Akcija je planirana za 23.04.2006. godine, prilikom čega će biti organizovan DJ-ing, a neki od lokalnih privrednih subjekata obezbjedit će hranu i osvježenje za aktiviste. 

15.03.2006. godine u Domu mladih u Tuzli održan je sastanak grupe koja bi trebala raditi na kreiranju omladinske politike u Tuzli, tj. kreiranju programa djelovanja za mlade. Mirela Arifović i Emina Babović su ispred Foruma građana Tuzle-Urbane kulture prisustvovale ovom sastanku. Sastanku su takođe prisustvovali i predstavnici nevladinih organizacija, MUP-a TK, Pedagoškog zavoda Tuzla, itd. Tokom sastanka predstavljen je primjer memoranduma o saradnji za izradu programa djelovanja za mlade, kao i primjer akcionog plana koji je već izrađen u Općini Zvornik, i koji bi ovih dana trebao da bude usvojen na sjednici Općinskog vijeća. Edin Mukinović je takođe zamolio prisutne da sa nadležnim u svojim organizacijama utvrde postupak i dobiju odobrenje za potpisivanje memoranduma.

18.03.2006. godine Omladinska informativna agencija u saradnji sa Urbanom kulturom FGT-a  realizovala je uličnu akciju koja je uključivala prikupljanje potpisa za kampanju “Ovca i puž”- podrška građana 8. zahtjeva mladih, koji su postavljeni ispred Parlamentarne skupštine BiH u ljeto 2005. godine. Građani su se potpisivali na letke na kojima je pisalo 'Ne dam glas stranci koja…ne želi da investira u mlade Bosne i Hercegovine i koja neće u periodu do izbora da aktivno radi na ovim stvarima: 

1. Usvajanje Zakona o visokom obrazovanju 

2. Kreiranje posebnih mjera za zapošljavanje mladih  

3. Formiranje odjela/direkcije za pitanje mladih BiH 

4. Uspostava Fondacije za djecu i mlade BiH 

5. Predavanje Kasarni Maršal Tito u Sarajevu i Vrbas u Banja Luci univerzitetima 

6. Opremanje svih škola u BiH kompjuterima od novca tri telekoma 

7. Planiranje strategije uključivanja omladinske dijaspore u razvoj BiH 

8. Otvaranje centara za slobodno vrijeme mladih po gradovima BiH.' 

Tom prilikom volonteri OIA-e iz raznih dijelova BiH (Sarajeva, Banja Luke, Bihaća, …) zajedno sa volonterima Urbane kulture prikupili su veliki broj potpisa građana Tuzle. U večernjim satima u Klubu 65 održana je promocija priručnika “Aktivni, mladi i sexy”. 

24.03.2006. godine u prostorijama Općine Tuzle održan je drugi sastanak radne grupe za izradu akcionog plana za mlade. Za razliku od prošlog ovom sastanku prisustvovali su i predstvanici Općine Tuzla. Ispred Foruma građana Tuzle-Urbane kulture sastanku su prisustvovali Mirela Arifović i Faruk Nurkanović. Tokom sastanka prisutni su se izjasnili o spremnosti za potpisivanje memoranduma o saradnji prilikom izrade programa djelovanja za mlade. Takođe se diskutovalo i o ciljevima programa, finasiranju, radnom planu kao i  određenim oblastima koje bi se trebale tretirati prilikom izrade akcionog plana. 

07.04.2006. godine organizovano je svečano potpisivanje Memoranduma o saradnji na izradi programa djelovanja za mlade Općine Tuzla. Memorandum je potpisan od strane  predstavnika nevladinih organizacija: Helsinški parlament građana Tuzla, Forum građana Tuzle, Kult BiH, PK Flamenco, Omladinski parlament Tuzla, Sa E Roma-Omladinski Aktiv, s jedne, i predstavnika Općine Tuzla, Općinskog vijeća Tuzla (Komisija za mlade, obrazovanje i sport), Pedagoškog zavoda Tuzla, MUP-a TK-a- PU Tuzla, s druge strane.   

Navedeni formiraju radnu grupu za izradu programa djelovanja za mlade Općine Tuzla i obavezuju se na saradnju pri izradi istog. Principi saradnje, međusobna prava i obaveze  definirati će se prilikom izrade programa djelovanja za mlade.

Od 14.-17.04.2006. godine član Urbane kulture Oliver Jović učestvovao je na treningu «Volonterski menadžment» koji je održan u hotelu «Bosna» u organizaciji Omladinskog Komunikativnog Centre (OKC) Banja Luka. Trening je bio nastavak, tačnije napredni dio treninga koji je odrzan od 2.-6.12.2005. godine. Kroz tri dana 20 clanova NVO-a i socijalnih centara iz cijele Bosne i Hercegovine je savladalo vjestine volonterskog menadzmenta koje bi u narednom periodu trebali primjeniti u svojoj organizaciji. Treneri ovog treninga bili su Danijela Jurić iz VSO-a i Jugoslav Jevđić iz OKC-a. Timskim radom učesnici su napravili eksperimentalnu formu volonterskog ugovora. Također se razgovaralo o zakonu o volonterskom menadžmentu i pokušaju lobiranja kod entitetskih, kantonalnih i općinskih vlasti oko usvajanja istog zakona. 

23.04.2006., povodom obilježavanja Global Youth Service Day-a, (Dana omladinske službe) Forum građana Tuzle-Urbana kultura organizovala je manifestaciju kojom je obilježen ovaj datum. Tim povodom organizovana je akcija uređenja prostora oko spomenika Bacač diska, autora Franje Ledera, a u večernjim satima organizovano je predavanje na temu: “Kulturno nasljeđe Tuzle-Franjo Leder-Bacač diska”. U akciji čišćenja prostora oko spomenika učestvovalo je 30 volontera Foruma građana Tuzle-Urbane kulture koji su očistili prostor od smeća, pokupili granje, ofarbali kružni dio spomenika, ofarbali kante za smeće, posadili cvijeće,dok su na zidovima okolnih garaža grafiteri crtali moderne grafite kako bi se i taj dio prostora uljepšao. Uz pomoć JKP “Komunalac” postavljene su nove klupe, dok su stare popravljene i ofarbane.Za muziku tokom trajanja akcije bili su zaduženi DJ Erwin i DJ Borg, članovi Different Style-a muzičke organizacije za promociju elektronske muzike. U večernjim satima u prostorijama Kluba 65 održano je predavanje na temu “Kulturno nasljeđe Tuzle-Franjo Leder-Bacač diska”. Predavači su bili gdin. Ćazim Sarajlić, direktor Međunarodne galerije portreta Tuzla i gdin. Mirsad Bakalović, kustos Muzeja istočne Bosne. Cilj ove akcije bio je probuditi svijest kako mladih tako i svih građana ovog grada o kulturno-historijskim spomenicima u našem gradu, kao i podizanje svijesti svih građana Tuzle o čistoći grada, odnosno kulturi ponašanja. Volonteri FGT-Urbane kulture željeli su dati primjer svojim vršnjacima i svim građanima Tuzle da se sa vrlo malo volje i truda neke stvari mogu učiniti ljepšim i boljim.

28.04.2006. godine FGT-Urbana kultura održala je press konferenciju povodom sve učestalijih vandalističkih napada na spomenike kulture u Tuzli, i pokušaja uništavanja našeg kulturno-historijskog nasljeđa. Govornici su bili Mirela Arifović, Emina Babović, Oliver Jović i Armin Dervoz. Tom prilikom govoreno je o nedavnoj akciji koju je Urbana kultura organizovala povodom Dana omladinske službe, kojom su mladi Urbane kulture željeli dati poruku svojim vršnjacima da se uz malo dobre volje i uloženog vlastitog truda i vremena može puno toga postići. Emina Babović govorila je o ranijem radu i projektima koje je Urbana kultura sprovodila. Oliver Jović je zatim iznio stav Urbane kulture prema nedavnim vandalističkim napadima na kulturno historijsko nasljeđe Tuzle, i apelovao na sve građane a posebno mlade da se uključe u borbu protiv istog i na taj način spriječe uništavanje našeg grada. Armin Dervoz je zatim pozvao sve zainteresirane mlade da se pridruže našoj grupi, i istakao da je Urbana kultura otvorena za saradnju sa drugim nevladinim organizacijima na svim projektima od koristi za mlade. Takođe je iskazao i nadu da će naši sugrađani svih dobnih skupina prepoznati naše napore i pridružiti nam se u nekoj sljedećoj akciji u većem broju, te da će lokalne vlasti davati veću podršku omladinskim aktivnostima. 

08.06.2006. godine članovi Urbane kulture Foruma građana Tuzle prisustvovali su snimanju emisije na TV PINK BH “Zabranjeni forum”, a tema je bila “Građanska hrabrost”, gdje su zajedno sa ostalim učesnicima imali priliku da postavljaju pitanja gostima emisije.

13.06.2006. Članovi Urbane kulture FGT-a prisustvovali su debati “Mladi u politici” održanoj u Teatru kabare Tuzle, u organizaciji Radio Slona i Konrad Adenauer Foundation. Govornici su bili mladi predstavnici najuticajnijih stranaka Tuzlasnkog kantona. Govorilo se o položaju mladih u političkim strankama, njihovom radu i sl. 

26.- 27. 06.2006. godine, predstavnici Urbane kulture Foruma građana Tuzle Emir Hadžić, Mirela Arifović i Jasmin Kurtić učestvovali su na seminaru pod nazivom "oZNAČI  ove izbore" u Hotelu «Bristol» u Tuzli,  koji je organizovan od strane hCa Tuzla. Ovo je prvi seminar  od planirana tri. Svi seminari su koncipirani da podstaknu aktivno učešće mladih u izbornom procesu. 


U sklopu kampanje Razdrmaj državu, 20.07.2006. godine Info karavan Omladinske Informativne agencije stigao je u Tuzlu. Lokalni partner OIA-i u Tuzli bila je Urbana kultura Foruma građana Tuzle. Tokom Info promocije aktivisti OIA BiH i Urbane kulture Foruma građana Tuzle su  mladima distribuirati Info brošure o izborima, upoznali ih sa izbornim procesom i značajem učešća u njemu. Osim što su imali priliku informisati se o izborima, mladi su se upoznali i sa prvom bh. društvenom igrom Igram, glasam, pobjeđujem! koju su članovi OIA kreirali kako bi mladima približili princip odabiranja i odlučivanja kada se nađu u situaciji da biraju ili budu izabrani.

Tokom augusta 2006. godine Urbana kultura je započela projekat Info pult koji je  dijelom finansiran od strane Mott fondacije i dijelom od strane Općine Tuzla. Cilj ovog projekta je povećanje stepena informisanosti mladih ljudi u Tuzli kako bi se na taj način povećao i aktivizam mladih, jer samo ukoliko ima informaciju mlad čovjek može i djelovati. U centru grada, pored ureda Foruma građana Tuzle postavljena je tabla gdje su svakodnevno ažurirane informacije od koristi za mlade kao što su informacije o stipendijama, seminarima, treninzima, akcijama, projektima i sl. objavljen je veliki broj informacija, a projekat traje do maja 2007. godine. 

Na poziv Omladinske informativne agnecije BiH, članovi Urbane kulture Foruma građana su 15.09.2006. godine učestvovali u snimanju emisije Otvoreni parlament, koji zajednički realizuju OIA BiH, BHT 1 i OSCE. Ovom prilikom su snimljene dvije emisije, a tema u obje emisije je bila «Mladi i izbori». Kao publika, odnosno učesnici su pozvani studenti sa 5 univerziteta u BiH (Sarajevo, Bihać, Tuzla, Mostar 1 i Mostar 2), kao i predstavnici nekih omladinskih nevladinih organizacija iz cijele BiH. Gosti su bili predstavnici 18 političkih partija tj. kandidati za Opće izbore 2006. godine. Kao pitanja na koja se treba fokusirati jesu obrazovanje, zapošljavanje, vizni režim i stambena politika, koja su dobijena kroz istraživanje rađeno među mladima na području Sarajevskog kantona, kao prioritetna pitanja za mlade. 
Članovi Urbane kulture Foruma građana Tuzle uzeli su aktivno učešće u ovoj emisiji i postavili veliki broj pitanja gostima.

Tokom septembra 2006. godine Urbana kultura Foruma građana Tuzle realizirala je projekat “Glasaj protiv” čiji je cilj bio animiranje mladih da izađu na Opće izbore 01.10.2006. godine. 

U okviru projekta 14.09.2006. održana je centralna manifestacija kampanje “Glasaj protiv” na Korzou u Tuzli. Tom prilikom svi prisutni imali su priliku da napišu pitanje kandidatima političkih partija za predstojeće izbore koja su postavljena na javnoj tribini koju je  Urbana kultura Foruma građana Tuzle organizirala 20.09.2006. u Kinu Art. Volonteri Urbane kulture FGT-a su dijelili promotivni materijal kampanje, letke i sveske kao i List UIZBIH-a u čemu im se pridružio i Adnan Hamidović Frenkie-zaštitno lice kampanje “Glasaj protiv”. Za DJ-ing bio je zaslužan DJ Soul, koji je puštao socijalno-provokativne pjesme želeći uticati na svijest mladih ljudi i svih građana da je došlo vrijeme da napokon uvide situaciju u zemlji i pokušaju nešto promijeniti izlaskom na izbore 01.10.2006. godine. Urbana kultura Foruma građana Tuzle dobila je veliki broj čestitki i podrške od strane građana posebno mladih za ovakvu vrstu aktivnosti, pa od 14.09.2006. godine Urbana kultura FGT-a broji 10 novih članova. Nakon održane centralne manifestacije kampanje, volonteri Urbane kulture su distribuirali promotivni materijal kampanje “Glasaj protiv” u tri općine TK: Lukavcu, Srebreniku i Gračanici, želeći na taj način uticati na svijest građana i u ovim općinama o važnosti izlaska na izbore. Prilikom distribucije promotivnog materijala kampanje volonteri Urbane kulture Foruma građana Tuzle promovirali su i ostale aktivnosti projekta “Glasaj protiv” - održavanje javne tribine u Kinu “Art” i održavanje koncerta u Clubu 65 na kojem će nastupiti Frenkie i Defence. Mladi iz ovih općina  su u velikoj mjeri pokazali nezainteresiranost za izbore i političku situaciju u zemlji, ali su  naši volonteri razgovarali sa njima i pokušali ih animirati da ipak izađu na izbore 01.10.2006. i ako nemaju za koga glasati, onda da glasaju protiv postojeće strukture vlasti.  

20.09.2006. godine održana je javna tribina u kinu “Art” na kojoj su učešće uzeli 11 predstavnika političkih partija, a to su: Robert Jovanović (Evropska ekološka stranka E-5), Duško Stevanović (Savez nezavisnih socijaldemokrata SNSD – Milorad Dodik), Selma Novalija (Stranka za BiH), Mirza Kušljugić (SDP Socijaldemokratska partija BiH – Socijaldemokrati), Ismar Kutlovac (Liberalno-demokratska stranka BiH), Salko Bukvarević (SDA Stranka demokrastke akcije), Rado Pejić (HDZ – Hrvatska koalicija – HNZ, HSP), Danijel Senkić (Patriotski blok BOSS-SDU BiH), Almir Arnaut (BPS – Sefer Halilović), Denis Dedajić (Pokret za promjene BiH) i Ivica Ivanić (HSP- Đapić- Dr Jurišić i NHI – Koalicija za jednakopravnost). Moderator tribine je bio Faruk Mustačević. Nakon uvodnog govora moderatora, svi predstavnici političkih partija imali su 3 minute da predstave programe svojih političkih partija sa posebnim akcentom na rješavanje probleme iz područja zapošljavanja, obrazovanja i kulture te socijalne politike. Naime, nakon održane centralne manifestacije kampanje «Glasaj protiv» u Tuzli, i distribucije promotivnog materijala kampanje u Lukavcu, Srebreniku i Gračanici, prilikom čega su mladi imali priliku da postave pitanje predstavnicima političkih partija, Urbana kultura Foruma građana Tuzle je analizirala postavljena pitanja i došlo se do zaključka da je 95% ovih pitanja vezano za navedene tri oblasti. Nakon isteka 3 minute član Urbane kulture FGT-a zvukom pištaljke bi označio završetak izlaganja kandidata i znak da sljedeći kandidat može početi sa izlaganjem. Nakon što su predstavnici političkih partija završili sa izlaganjima moderator je zatim postavio nekoliko pitanja postavljenih od strane građana iz oblasti zapošljavanja, a zatim i iz oblasti obrazovanja. Nakon odgovora predstavnika političkih partija na pitanja iz ove oblasti, publika je takođe imala priliku da postavi pitanje predstvanicima političkih partija. Tribina je trajala od 14.00 do 16.00 h, a bilo je prisutno oko 120 mladih ljudi. Prisutni na javnoj tribini iskazali su podršku članovima Urbane kulture Foruma građana Tuzle za organiziranje ovakvog vida javne tribine, jer su imali priliku direktno razgovarati i postavljati pitanja predstavncima političkih partija, i još bolje se informisati kako bi donijeli ispravnu odluku o tome kome dati svoj glas 01.10.2006. godine. 

30.09.2006. godine na dan predizborne šutnje održan je koncert u okviru projekta “Glasaj protiv” na kojem su nastupili zaštitno lice kampanje “Glasaj protiv” Adnan Hamidović-Frenkie i grupa Defence. Na ulazu u Club 65, gdje se održavao koncert, članovi Urbane kulture FGT-a su dijelili promotivni materijal kampanje “Glasaj protiv” i razgovarali sa posjetiocima o kampanji, važnosti izlaska na izbore i sl, i pokušali ih animirati da glasaju na Opštim izborima 2006. Tokom nastupa Frenkie i članovi grupe Defence su pozivali sve mlade da sutradan 01.10.2006. godine izađu na izbore i glasaju protiv postojeće strukture vlasti koja je odgovorna za ovakav položaj mladih u BiH. Damir Šmigalović (VJ Schmigi) bio je zadužen za VJ-ing tokom koncerta. Naime, članovi Urbane kulture Foruma građana Tuzle pripremili su obiman materijal koji se smjenjivao na video platnu tokom koncerta, kao što su razni simbolični citati, fotografije koje oslikavaju socijalnu situaciju u Tuzli kao i pasivnost mladih, a sve sa ciljem da se utiče na svijest mladih ljudi o važnosti izlaska na izbore kako bi se izabrala vlast koja će biti u stanju stvari promijeniti nabolje. Na koncertu je bilo prisutno oko 2000 mladih, kako iz Tuzle, tako i iz okolnih opština Tuzlanskog kantona koji su za koncert čuli od volontera Urbane kulture Foruma građana Tuzle tokom distribucije promotivnog materijala kampanje “Glasaj protiv”.  

Tokom septembra 2006. godine Urbana kultura Foruma građana Tuzle bila je lokalni partner Omladinskoj informativnoj agenciji BiH u realizaciji kampanje “Razdrmaj državu” čiji je cilj animiranje mladih da izađu na izbore. Tako je u okviru kampanje 25.09.2006. godine realizirana Info promocija a 26.09.2006. Aukcija. Tokom Info promocije podijeljeni su promotivni materijali (majice, posteri, rasporedi časova, igrice, te letci za SMS igru). Već u 10.00 časova u tuzlanskoj pješačkoj zoni (inače, najprometnijem dijelu grada), na Korzou, je postavljen promotivni štand sa materijalima Info promocije. Takođe je angažovana i lokalna muzička organizacija Different Style koja je na štandu puštala prigodnu muziku, te promotivni džingl kampanje Razdrmaj državu. 

Volonteri Urbane kulture FGT-a su  pozivali mlade da izađu na izbore, objašnjavali svrhu i cilj info promocije, najavljivali Aukciju koja je planirana za sljedeći dan, te ih pozivali da od 13.00 časova u kafiću Rijad igraju prvu društvenu igricu «Glasam, pobjeđujem, osvajam». 

Veliki broj mladih je bio zainteresovan za info promociju, te su vrlo rado razgovarali sa volonterima Urbane kulture FGT-a, ali svakako treba istaknuti da je ipak najveću pažnju privukla SMS nagradna igra. 

Aukcija je održana 26.09.2006. godine na Sonom trgu.Štandovi sa nazivima stranaka postavljeni su  sa dvije strane trga kako bi se omogućila preglednost i nesmetana prolaznost građana preko trga. U začelju trga je postavljen promotivni štand sa materijalima kampanje Razdrmaj državu, a DJevi Different Style-a su ponovo puštali prigodnu muziku i džingl kampanje. Jedna grupa volontera Urbane kulture FGT-a je pripremila performans u obliku lavirinta, koji simbolično predstavlja Bosnu i Hercegovinu, gdje su putevi tako komplikovani i zamršeni, a gdje je ulaz jasno i vidno istaknut, a izlaza nema. Na ulazu u lavirint je postavljena tabla na koju su mladi mogli napisati svoj stav vezano za trenutnu situaciju u Bosni i Hercegovini, a aludirajući na lavirint. Komentari na tabli oslikavaju raspoloženje među mladima, jer su neki od komentara vrlo optimistični, dok su neki sušta suprotnost. Lavirint je izazvao veliku pažnju kako mladih, tako i medija, i mnogi od njih su se upustili u avanturu pronalaska izlaza iz Bosne i Hercegovine, u svakom mogućem smislu. 

Volonteri su takođe raspoređeni po timovima koji su dijelili ostatak promotivnog materijala, te pozivali mlade da dođu na trg i pitaju kandidate za predstojeće izbore sve ono što ih interesuje, odnosno da traže pojašnjenja za sve ono što im nije jasno, da ostvare direktnu komunikaciju sa mogućim budućim političarima i saznaju kakve programe oni nude za mlade. 

Pohvalno je to što su neke stranke vrlo ozbiljno shvatile ovaj zadatak, te su došle čak i ranije interesujući se kod organizatora kako mogu postaviti štand i na koji način da ga urede, te koje aktivnosti smiju poduzimati tokom aukcije. Poražavajuća činjenica je da se samo 8 stranaka odazvalo pozivu, od ukupno 25 koliko ih je pozvano. Stranke koje su se odazvale našem pozivu vrlo brzo su osposobile svoje promotivne štandove, te s nestrpljenjem isčekivali pitanja mladih. Odaziv mladih nije bio veliki, odnosno veliki broj mladih se kretao oko trga, ali se malo njih usudilo da priđu nekom od štandova i upuste se u direktnu konverzaciju sa kandidatima. Ipak, nekoliko najhrabrijih se zaputilo prema nekim od štandova (ustvari, na svakom štandu je bila po jedna grupa mladih Tuzlaka, njih oko 5 do 8), postavljali su pitanja, te se na nekim štandovima razvila vrlo interesantna diskusija, sukob mišljenja između mladih i kandidata, razmjena ideja, mišljenja i iskustava u radu sa mladima. 

Od 21.-24.09.2006. član Urbane kulture Foruma građana Tuzle i predsjednik Skupštine Foruma građana Tuzle učestvovao je na «Ljetnoj školi demokracije i socijalne pravde» koja je održana na Supetru na Braču. Organizatori škole bili su Transition to Democray i Građanski odbor za ljudska prava iz Zagreba. Seminaru je prisustovalo oko dvadesetak učesnika, gdje u podjednakom broju bilo prisutno dugogodišnjih aktivista u civilnom društvu i mladih aktivista (studenata) inače članova omladinskih ogranaka sa prostora bivše Jugoslavije (izuzev Makedonije i Slovenije). Jedan od organizatora, Bogdan Denić, obećao je sljedeće  godine održavanje nastavka škole koje je već prešlo u tradiciju kao i mogućnost zajedničkih projekata.   

Na poziv Omladinskog pokreta Revolt, koji uređuje i vodi Omladinski program na Radiju Tuzla, aktivistica Urbane kulture Foruma građana Tuzle – Emina Babović, je na sam dan izbora, 01.10.2006. godine, učestvovala u emisiji koja je bila posvećena analizi predizbornih kampanja vođenih od strane političkih partija u proteklih mjesec dana, kao i aktivnostima koje su različite organizacije provodile kako bi se povećao izlazak mladih glasača na Opšte izbore 2006. Emina je u emisiji dala pregled aktivnosti koje je Urbana kultura FGT-a realizovala u septembru mjesecu sa ciljem da utiče na svijest mladih glasača, da se na jedan kreativan način prezentuje važnost glasanja, odnosno biranja svojih predstavnika koji će donosite odluke u naše ime u naredne četiri godine. U radio emisiji je istaknuto kako je ovo bila odlična prilika da se čuje glas mladih, te da bi takvih prilika trebalo biti više, jer je prisustvo u medijima svakako jedan od bitnih preduslova za podizanje ili promjenu svijesti među mladima kada je u pitanju bilo koji segment njihovog života. 

S obzirom da je Urbana kultura Foruma građana Tuzle jedna od nevladinih organizacija koja je u predizbornnom periodu sprovodila aktivnosti  čiji je cilj bio animiranje mladih da izađu na izbore i glasaju, novinarka Televizije Tuzla pozvala je predstavnike Urbane kulture FGT-a da budu gosti Otvorenog programa povodom izbora 01.10.2006. godine. Gosti Otvorenog programa ispred Urbane kulture Foruma građana Tuzle bili su Mirela Arifović i Armin Dervoz. Govorili su o prijašnjim aktivnostima i projektima Urbane kulture, a najviše govora bilo je o projektu “Glasaj protiv” kao i o važnosti izlaska na izbore. Koordinatorica Urbane kulture Foruma građana Tuzle Mirela Arifović napomenula je da članovi Urbane kulture FGT-a vrše monitoring izbora sa ciljem utvrđivanja da  li je i u kolikoj mjeri veći odziv mladi na ove izbore, nego što je to bio slučaj sa Općinskim izborima kada su članovi Urbane kulture FGT-a takođe putem monitoringa zapazili da je odaziv mladih birača jako mali. 

01.10.2006. godine osam članova Urbane kulture Foruma građana Tuzle vršilo je monitoring procesa glasanja na Općim izborima kao jedan od načina evaluacije projekta “Glasaj protiv” kojeg je Urbana kultura Foruma građana Tuzle realizirala tokom septembra 2006. sa ciljem animiranja mladih za izlazak na izbore i veću uključenost u društveni i politički život zajednice. U okviru ove aktivnosti članovi Urbane kulture posjetili su 9 različitih biračkih mjesta. Zapažanja posmatrača:  

· za razliku od Općinskih izbora 2004. godine kada su članovi Urbane kulture Foruma građana Tuzle takođe vršili monitoring, na ovim Općim izborima 2006. godine zapažen je mnogo veći broj građana koji su izašli na izbore. Za članove Urbane kulture Foruma građana Tuzle naročito je bio značajan broj mladih birača kojih je takođe bilo u mnogo većem broju nego što je to bio slučaj sa Općinskim izborima 2004. godine. Međutim, zapaženo je da je birača koji su tek stekli prvao glasa (koji su napunili 18 godina) bio prilično mali broj. 

· S obzirom da se nije bila potrebna registracija kako bi se glasalo na ovim izorima, najveći problem na svim biračkim mjestima gdje su članovi Urbane kulture FGT-a vršili monitoring je bio taj što mnogi građani se nisu nalazili na spiskovima biračkih mjesta na kojima su do sada glasali. Međutim, taj problem je rješavan na taj način što su su članovi biračkih odbora davali dežurni broj telefona putem kojeg su građani mogli saznati na kojem biračkom spisku se nalaze.

· Zapažena je i nestručnost članova biračkog odbora, koji su zbog svoje nestručnosti vrlo često izazivali konfuziju kod glasača, a što je naročito dolazilo do izražaja prilikom glasanja slabovidnih i invalidnih lica koji su glasali uz pomoć člana rodbine. Takođe postojali su i pokušaji članova biračkih odbora da oni glasaju za neke birače. 

· Na jednom biračkom mjestu nedostajala je jedna stranica sa spiska birača, koja je kasnije poslana faksom iz Sarajeva, tako da je glasanje moglo da se nastavi neometano.

· Na izborima su bili i posmatrači ispred političkih paritija koji su vrijedno bilježili imena glasača, a nisu smjeli to da rade jer je izaći i glasati, pa čak i ne izaći na izbore privatna stvar svakog građanina i građanke. 

Na poziv Tuzlanske televizije članovi Urbane Kulture Foruma Građana Tuzle Emina Babović, Armin Dervoz i Majda Juničić su u ponedjeljak 9.10.2006. prisustvovali snimanju političke emisije Pogledi. Snimanje ove emisije je održano u Teatru Kabare, koji se nalazi u hotelu «Tuzla». Gosti emisije Pogledi, koja se emitira utorkom u 21:00 sat na Tuzlanskoj  televiziji, bili su predstavnici političkih partija koje su prešle izborni prag za skupštinu kantona BOSS – SDU, SDP, BPS, SDA, HDZ, Stranka za BiH i  NS Radom za boljitak, te predsjednica kantonalnog izbornog štaba Nadira Aščerić. Skoro svi gosti u publici su postavili pitanje predstavnicima političkih patija, ali nisu imali priliku replicirati političarima jer, kao što smo navikli, oni su vješto izbjegavali odgovore na postavljena pitanja, zatim oduzimali vrijeme njihovim monolozima, a moderatorice emisije nisu znale kako da prekinu političare i riječ daju gostima u publici, jer ova emisija je bila napravljena baš radi njih, običnih građana. 

26.10. 2006. Majda Juničić i Jasmin Kurtić, članovi Urbane Kulture Foruma građana Tuzle, su organizovali tematsko veče poezije u Klubu 65. Na ovoj prvoj poetskoj večeri učešće je uzelo pet mladih pjesnikinja i jedan pjesnik. Mladi autori su svoja djela čitala uz laganu muziku, pravili su pauze u smijenjivanju i imali su punu slobodu prilikom interpretacije. Posjećenost je bila slaba, ali se to i očekivalo. Došlo je tek mali broj mladih, ali pravih ljubitelja umjetnosti koji su pozdravili našu ideju i rekli da trebamo lijepiti što veći broj plakata kako bi sljedeći put posjećenost premašila naša očekivanja. Impresije po završetku ove prve večeri su dobre. Kroz razgovor sa nekim od posjetioca, a i učesnika moglo vidjeti da su i oni zadovoljni ovim događajem, jer kako kažu, ovakvo nešto trebalo se desiti puno ranije u našem gradu. Sama ideja se realizira bez finasijske podrške sponzora, a u printanju plakata pomogao je Forum građana Tuzle.

16.11.2006. sa početkom u 20:30 u Klubu 65 održano je još jedno poetsko veče. Tom prilikom učestvovalo je pet mladih pjesnika, kao i mlada violinistkinja Nataša Kakeš. Negdje oko 20:00 sati došla je ekipa Kantonalne Televizije i napravila prilog koji se emitovao na Nedjeljnom kolažu 19.11.2006. Tom prilikom Mirela Arifović je pričala o Urbanoj Kulturi, njenim počecima, pa sve od danas, a Majda Juničić je pričala o tematskim večerima koje će se održavati svakog četvrtka u Klubu 65, kao i samoj ideji tog projekta.Veče je otvorila Nataša  Kakeš sa svojom izvedbom na violini. Mladi pjesnici Davor, Melida, Mersa, Vildana su od 21:00, pa sve do 22:00 naizmjenično čitali svoju poeziju sjedeći za stolom na bini koja je bila specijalno uređena za tu priliku. Zatim je Adnan Hrvić izveo performans Glicerinske suze, sjedeći na podu pored 40 svijeća formiranih u znak beskonačno, mirisne štapiće i indijsko platno. Pauze između nastupa su popunjene odgovarajućom muzikom.

23.11.2006. u Klubu 65 je bio predviđen za izložbu fotografija Selme Delalić, studenticu ekonomije, i izložbu radova mladog Borisa Pejića. Oni su svoje uratke polijepili po staklima objekta, pokušavajući na što neobičniji način postaviti izložbu. Paralelno sa izložbom puštena su dva kraća dokumentarca mladog reditelja Damira Pejića. Filmovi su bili o životu u Tuzli, a za ova dva filma Damir je početkom ove godine dobio nagradu zajedno sa grupom mladih reditelja iz cijele BiH kao najperspektivniji reditelji.

30.11.2006. u Klubu 65 organizovana je izložba Da Vincijevih slika, naravno printane verzije. Slike su imale vrlo neobične ramove i visile su sa krovnih greda unutar samog Kluba 65. Puštana je muzika koja je odgovarala vremenu u kojem je živjeo Leonardo Da Vinci.

Član Urbane kulture Foruma građana Tuzle Jasmin Kurtić učestvovao je na seminaru “Lokalne vlasti i mladi” kojeg je Omladinska informativna agencija BiH organizovala od 10.-12.11.2006. godine na Ilidži u hotelu «Terme». Učesnici seminara, njih 70, bili su predstavnici omladinskih nevladinih organizacija kao i predstavnici lokalnih vlasti. .

Omladinska Informativna Agencija (OIA) i OSCE su u ponedjeljak, 6.11.2006. organizovali regionalnu radionicu na temu ''Uloga mladih u borbi protiv diskriminacije i netolerancije u BIH''. Radionica, kojoj su prisustvovali srednjoškolci i predstavnici nevladinih organizacija iz sjeveroistočne Bosne, održala se u BIT Centru i trajala je od 12:00 – 16:30. Mirela Arifović, Majda Juničić, Jasmin Kurtić, Igor Nenadić, Amela Osmanović i Sanel Padžić su prisustvovali konferenciji ispred Urbane Kulture Foruma građana Tuzle.

Prije no je radionica počela, dvije predstavnice OSCE-a pojasnile su određene termine vezane za kontekst diskirminacije i netolerancije, i naglasile da uvijek diskriminaciju moramo porediti sa nečim ili nekim. A i kroz samu radionicu pojasnile su i izraze, kao što je pozitivna diskriminacija koja se vrši nad mladim talentima, kao i razliku između netoleranicije i diskriminacije, kako učesnici radionice ne bi miješali ta dva termina. Nakon rada u grupama moderator je u suradnji sa dvjema predstavnicama iz OSCE-a odabrao ove probleme: diskriminacija na osnovu socijalnog statusa/zapošljavanje, vjerska ili nacionalna diskriminacija, diskriminacija Roma, diskriminacija zbog seksualne orijentacije, na osnovu fizičkog uzgleda, kultura – autorska prava, dikriminacija osoba sa invaliditetom, te diskriminaciju na osnovu zdravstvenog statusa (HIV/AIDS). Članovi svih osam formiranih grupa su morali osmisliti skečeve nakon kojih su postavljana pitanja i nuđena konstruktivna rješenja tih problema. Prije svršetka radionice Jan Zlatan, a i predstavnik Inicijative 21, prezentovali su naslove knjiga koji će biti korisni članovima nevladinih organizacija u borbi protiv diskriminacije, a to su: Domino, Compass, te Uvod u ljudska prava.

Omladinska informativna agencija BiH 16.11.2006. godine organizovala je posjetu studenata žurnalistike iz cijele BiH  Parlamentu  Bosne i Hercegovine. Ispred Urbane kulture Foruma građana Tuzle u posjeti Parlamentu bio je Asim Šarić, apsolvent Filozofskog fakulteta u Tuzli, odsjek žurnalistika. Pored toga što su studenti mogli da posjete prostorije Parlamentarne Skupštine,  prisustvovali su i predavanju o historiji zgrade  Parlamentarne skupštine, strukturi, i Ustavu Bosne i Hercegovine. Na samom predavanju kojem su prisustvovali studenti bilo je riječi i o emisiji “Otvoreni parlament” čija je realizacija počela u proljeće 2005. godine a koja ima za cilj približiti rad Parlamentarne skupštine prvenstveno mladima, ali i starijim građanima. Sam projekat realizuje se u saradnji sa nevladinim sektorom i uz podršku međunarodne zajednice, a istim se očekuje veća zainteresiranost i bosanskohercegovačke populacije za rad najvišeg tijela zakonodavne vlasti u Bosni i Hercegovini.

Dana 18.11.2006. u Hotelu «Tuzla», održana je konferencija na temu «Izgradnja mira – proces i rezultati», sa moderatorom Aleksandrom Trifunovićem, novinarom iz Banja Luke. Konferencija se sastojala iz tri izlaganja, a započeta je sa izlaganjem dr Lejle Panjete (Istraživačko-dokumentacioni centar, Sarajevo) pod nazivom «Proces pomirenja i izgradnja mira u BiH». Drugo izlaganje Aleksandra Živanovića (Banja Luka) nosilo je naziv «Prepreke, izazovi i mogućnosti izgradnje pomirenja u BiH». Posljednje je bilo izlaganje Ljuljete Goranci/Brkić «Kako do trajnog mira i stabilnog društva». Nakon svakog izlaganja usljedile se diskusije. Konferenciji je prisustvovalo oko 40 osoba, od kojih je polovina pripadala starosnoj skupini mladih. Učesnici su bili iz većeg broja gradova i opština BiH (Banja Luka, Sarajevo, Vlasenica, Bratunac, Bijeljina, Tuzla…). Ispred Urbane kulture Foruma građana Tuzla konferenciji su prisustvovali Jasmin Kurtić i Selma Selimović. Konferencija je uspješno realizovana iz jer su diskusije bile interaktivne, svi učesnici su se uključili u diskusije.

Volonteri Urbane kulture FGT-a su 19.11.2006. godine, posjetili SOS Dječije selo u Gračanici. Tamo ih je dočekao psiholog zaposlen u Dječijem selu, koji je ukratko predstavio historiju samog Dječijeg sela, kao i način na koji sve to danas funkcioniše. Objasnio je pravila koja se primjenjuju pri smještaju djece u ovu ustanovu, kao i pravila koja se tiču napuštanja Sela. Najveći dio dana članovi Urbane kulture posvetili su upravo djeci. Djeca su raspoređena u dvanaest kuća, gdje brigu o njima vode SOS mame, a u njihovom odsustvu, tu su SOS tete.

U nemogućnosti da obiđu sve kuće, posjetili su pet, te su porodicama u tim kućama uručeni i skromni pokloni.

Član Urbane kulture Foruma građana Tuzle Oliver Jović 18.12.2006. godine učestvovao je na konferenciji “Nove politike u kulturi i obrazovanju i platforme za promjene u kulturnoj politici u BiH” i javnoj debati “Kultura i tranzicija – Repozicioniranje novih kulturnih aktera i reforma sistema kulture u BiH” koju je u Mediacentru organizovala “Akcija Sarajevo- agencija za kulturni razvoj”. Učesnici konferencije bili su: pojedinci, formalne i neformalne grupe, te domaća i strana udruženja i institucije angažirane u polju kulture, umjetnosti, obrazovanja i građanskog aktivizma sa prostora BiH. Cilj konferencije bio je da se skupa sa angažiranim pojedincima i grupama, naročito sa onima 'nove generacije' i u nezavisnom sektoru, a usmjereno ka široj javnoj sferi i raznim institucionalnim nivoima, doprinese započinjanju konstruktivnog dijaloga i kolektivnog djelovanja kada su u pitanju prijeko potrebne strategije umrežavanja/saradnje/zagovaranja i platforme za promjene. Zaključci konferencije predstavljeni su tokom javne debate. Javna debata održana je od 18.00-20.00 h uz učešće vladinih dužnosnika u oblasti kulture i obrazovanja, medija, učesnika konferencije, i šire publike. Sljedeći nezavisni djelatnici učestvovali su u debati: Jasmila Žbanić filmska redateljica, Haris Pašović, teatarski redatelj, Husein Oručević, Omladinski kulturni centar Abrašević i Jasmina Husanović (CITY)  dok se pozivu nisu odazvali Safet Halilović, ministar civilnih poslova u Vladi BiH i Gavrilo Grahovac. Moderator je bila Aida Kalender. Cilj javne debate bio je pokretanje konstruktivnog dijaloga o sistemskim inicijativama i rješenjima u sferi kulturne politike u BiH između vladinih dužnosnika iz oblasti kulture i samih nezavisnih kulturnih djelatnika. Ovo je početak jednog procesa koji bi trebao u narednom periodu donijeti temelje kulturne politike nezavsinog sektora.

PLANIRANE AKTIVNOSTI FGT-a U 2007. GODINI

1. afirmacija građanske svijesti
1.1 rad u lokalnoj zajednici 

· održati komunikaciju sa mjesnim zajednicama (građanima) i lokalnim vlastima 

· pokušati dobiti sredstva od SDC kao nastavak projekta (manja sredstva) ili koristiti sredstva Mott fondacije za ove aktivnosti

1.2 zakon o lokalnoj samoupravi na državnom nivou

· Aplikacija podnešena uredu američke ambasade u Sarajevu (OPA), o njoj se odlučuje 21.3.2006. Ukoliko bude prihvaćena, to prema prijedlogu projekta podrazumijeva učešće sredstava Mott fondacije u projektu u iznosu od oko $4.800 (plasiranje sredstava u projekat).

· Aplikacija u nešto opširnijoj verziji je podnešena i NED-u koji o njoj odlučuje krajem marta 2006. Dogovor sa NED-om je da ako aplikacija bude prihvaćena od OPA, FGT će povući aplikaciju prema NED-u i podnijeti novu koja će biti razmatrana u junu 2006. (to će najvjerovatnije biti projekat usmjerene prema integracijama). Ako ne, onda će NED najvjerovatnije odobriti projekat (u punom iznosu).

2. put ka integracionim procesima

· obezbjediti sredstva za rad na ovoj temi kroz projekat

3. Stvaranje ambijenta za razumijevanje i povjerenje među građanima BiH

· nastaviti učešće u sesijama Igmanske inicijative

· realizovati odobreni projekat od strane IKV/Pax Christi pod nazivom “Truth finding” (ugovor je potpisan). Prema prijedlogu projekta, od strane FGT-a, za 2007. su planirane dvije tematske konferencije (sa prethodnim istraživanjem na terenu) i to jedna u Velikoj Kladuši (BiH) i jedna u Mitrovici (Kosovo). Vrijednost projekat iznosi ukupno oko 29.600EUR, od čega IKV/Pax Christi pokriva 25.000EUR a učešće u projektu od 4.600EUR obezbjeđuje FGT iz sredstava Mott fondacije (plasiranje sredstava u projekat).  

4. regionalna saradnja

- razmotiti ovu temu na evalucionom sastanku FGT-a kada se bude radio strateški plan 
5. Aktivnosti podređene institucionalnom jačanju Foruma građana Tuzle

· hitno održati sastanak FGT-a – i evalucioni i strateški i razmotriti sve postavljene planove i mogućnosti

· nastaviti sa podrškom mladima Urbane kulture, motivisati ih da naprave dugoročnije projekte i stvarati mladi kadar sposoban da preuzima neke od obaveza u FGT-u

Izvještaj sačinio:

Ermin Mustačević, sekretar FGT

